
I liyun wrt. 

Ssutrv g warraw ad iyi ssurfn acku 
sskrv adlis ddv d tarzzift i yan 
urgaz axatar. Maca, tlla vuri tsoärt 
taxatart : argaz nnav axtar, ntta d 
amddakkl vuri imqqun akk g umaäl. Tlla 
vuri tsoärt yaän : argaz ddv axatar 
iviy ad yakz akk tivawsiwin, awd 
idlisn n icirran imççanen. Vuri yat 
tsoärt tiss kraïï : argaz a, yezdv 
fransa, digs laç d fad. Iqqan ad as 
naws. Mk ur qäint tsoär ddv akk, riv 
ad gv adlis a, d tarzzift i icirri 
amççan nna illa iga urgaz ddv axatar. 
Irgzn akk ixatarn kkan allig gan icirran 
imççanen. (maca drusn winna sul ikttin.) vf 
uya, riv ad snmv tarzzift inu : 

I liyun wrt 
llig isul imççiy. 

1

Llig vuri smmus n isggasn, ufiv g yan udlis isawaln 
vf tagant tanubiyt 1, ism nns « tinfusin tuddrnin »2,
yat tmalutt n uBua isrän agrzam. Han tasaywalt nns:

Nnan g udlis a: « iBuatn da srrän tingmirin nnsn, ur da 
tnt ttfzaçn. Adday isrä uBua tangmirt nns, ur yad da 
ittiviy ad immutti sg udvar nns. Da izzray säis n 
wayurn n tawant d yiäs. » 
Sg wass nnav, ar swingimv cigan g tnfusin n tagant. 

Akd nkk, uwäv ad rcmv s uvanib abrbac unuv3 inu 
amzwaru. Unuv nnav, hatin: 

 Ar sskanv unuv inu i mddn imqrann. Wanna mi t ssknv, 
da t saqsav  is t issiwd uklu inu nv uhu. Llan akk 
ttrran fll-i: « Mav ad nggwd g tarazal ? » 
Aklu inu ur illi isskan tarazal. Illa isskan yat 

tfivra ism nns aBua, tsrä yan ilw4. Rrcmv ilw agnsu 
n uBua afad zmrn mddn imqranen ad akzn. Acku, mddn 
imqranen ur da ttakzn vas s usgzi5. Unuv inu wiss sin 
illa zund wa: 

nnan iyi mddn mqqurnin is yuf ad flv unuvn n iBuatn 
irçmn d winna iqqnen. Nnan iyi ad vrv tajiyugrafiyt, 
amzruy, tusnakt d tjëëumt. Aya is udjiv tawuri 
ivudan n unaçur amklu6 sg may vuri säis n isggasn. 
Issxwa yi ifaddn gar aburz n wunuv inu amzwaru d 
wiss sin. Mddn imqranen ssëmayn cigan, acku ur da
ttakzn amya s yiman nsn. Iqqan icirran imççanen ad asn

ssikizn tivawsiwin akk.
 Kkrv ad inigv kra n twuri yaän. Stiv almmud n 

tamsafga7 afad ssiylilv isafagn. Ufgv sya d sya g 
umaäal akk. S tidtt, yuws iyi uynna vriv n 
tjiyugrafiyt. Zmrv ad akzv sg usmuqql amzwaru gr 
tmazirt n Cinwa d tin Arizuna. Aya vurs atig mqqurn, 
acku ar ittaws adday izla umdan s yiä. 
S uya, myassanv d cigan n mddn uvçinn8 g tudrt inu. 

Ssikkv cigan n wussn vur mddn ixatarn. Çriv tn, 
nmalav vursn. Maca aya ur isvuda turda9 inu fllasn. 
Ass g maggrv kra n umdan nna valv is iga uvçin, da 

yas sskanv unuv inu amzwaru nna sulv ffrv. Da ttiriv 
ad çrv is da ittakz s tidtt nv uhu. Maca, ku tikklt 
g t sqsav ar ittini: « ta d’ tarazal ! » Ur yad da 
yas sawalv vf uBua nv vf tagant tanubiyt nv itran. Da 
ttavulv vr tzuyyi nns, ar as sawalv vf lbridj d 
lgulf nv vf tsrtit d lkravat. Amka is ittfrap umdan 
nnav axatar ad yissin argaz uvçin zund nkk. 

Lliv ddrv vas nkk d yiman inu, ur vuri 
ma mi sawalv. Ar yat twavitt10 g tnzruft 
n Sapara, säis n isggasn aya. Irrça yi 
kra g lmutur n usafg inu. Ur illi idi 
kra n umikanisiyan nv kra n umsnay. Ur iyi 
dd iqqimi vas ad armv ad skrv i 
lmutur s yiman inu mqqar ilva11. Tugl s 
‘s tudrt nv tamttant inu, d ur vuri vas 
aman n tam n wussan. 
Iä amzwaru, ïïsv vf igidu n tnzruft 
yaggugn agim n imiln vf wakal amzwaru 
ittuzdvn. Lliv vas nkk, zund wnna s irdl 
uvrrabu aguns n ilell mqqurn. Tifawt 
zik, tsduyy iyi yat tuvct mççiyn 
ittinin: 
— Txilv k, sunv iyi yan izimr !
— Ha ! 
— Sunv iyi yan izimr… 
 Näuv vf iäarn inu amm wanna iwta wusm. 
Mriv alln inu. Muqqlv mzyan sya d sya. 
Çriv yan umdan mççiyn ar digi 
ittxzzar. Ta ay gan tasaywalt ivudan nna 
zmrv ad as sskrv: 

ta ay gan tasaywalt ivudan nna zmrv ad as sskrv. 

Ar ttxzzarv g umdan ddv iyi dd iffvn. Alln 
inu ïïurqnt s ubhaä12. Ad ur nttu, nkk lliv 
aggugv s wagim n imiln vf wakal amzwaru 
izdvn. Maca, amdan a mççiyn ur fllas iban is 
izla, ur iëmi13 ur t invi laç nv fad, ur 
immut s tawda. Ur fllas bannt tmitar n 
icirri izlan ammas n tnçruft yaggugn agim n 
imiln vf tmazirt tamzwarut g zdvn mddn. 
Ibbi digi wawal, tagara nniv as: 
— Maca… May da tskard da ?
Yals i wawal zund tavawsa vur illa watig 
mqqurn:
— Txilv k… sunv iyi yan izimr !
Ig imqqur udrug14, ur nzmir ad ninni uhu. 
Ikcm iyi ubhaä, nkk yaggugn agim n imiln vf 
wakal amzwaru ittuzdvn. Kksv dd avanib d 
yiwt twriqt g jjib inu. Maca, ktiv dd is ur 
vriv vas tajiyugrafiyt, amzruy d tjëëumt. 
Nniv as i umdan içiln (s imik n taäsa tawravt) 
hat ur ssinv ad sunvv. inna yi: 
— Ur tlli tmukrist. Vas sunv iyi yan izimr.  
llig ur djin sunvv izimr, alsv as i tmalut 
mi ssnv. Tin uBua iqqnen. Ikcm iyi ubhad llig 
as sllv inna: 
— Uhu ! Uhu ! Ur riv ilw isrä uBua. ABua d’ 
imihit15 mqqurn, d ilw da isnbuttul16 cigan. 
Tmççiy tmazirt inu. Nkk riv izimr. Sunv iyi 
izimr. Iwa, sunvv as yan izimr. 

Imuqql g wunuv, inna: 
— Uhu ! Wa yuän. Sskr yan yaän. 
 Sunvv div yan yaän. 

Izmummg umddakkal inu, inna yi s usurf: 
— Tçriä… Wa ur d’ izimr, d’ ikrri17. Vurs 

askiwn…
— Alsv as div i wunuv, maca yagi t amm winna yad 

izrin:

— Wa iwssir cigan. Riv izimr izmrn ad iddr 
cigan n isggasn. 
Ur zmrv ad zziärv, ur sulav, riv ad rçmv lmutur 

inu. Tagara, skrv as unuv a: 

 nniv as: 
— Wa d’ asnduq. Izimr nna trit illa aguns.
Maca bhäv llig çriv tifawt g udm n umstan inu 

amççan; inna yi: 
— Amm wa ay riv ! Akk ur da ittetcca cigan n tuga 

izimr a? 
— Mav ? 
— Acku tmççiy tmazirt inu … 
— Ad as tqäu, ur digs cck. Kfiv ak izimr mççiyn. 
Isuggr vf wunuv inna yi: 
— Ur imççiy cigan… Ah ! iïïs… 

Amka is ssnv agldun amççan.

 ggamiv ad isinv tamazirt sg dd idda. Isqsa yi 
cigan ugldun amççan, maca iga amm is ur da issflid i 
isqsitn inu. Vas kra n wawaln nna vurs ttlqqaäv sya d 
sya is ssnv cigan fllas. S umdya, llig içra asafag 
inu tikklt tamzwarut (ur viyv ad sunvv asafag inu 
acku ilva cigan) inna yi: 
— Matta tvawsa a? 
— Ur tggi tavawsa. Ar ttaylalv sis g ignna. D’ 

asafag. D’ asafag inu. 
 Frpv ad as iniv is da ttaylalv g ignna. Inna yi: 
— Amk ? Tärid sg ignna ? 
 Nniv as amm udrwic: 
— Yah ! 
— Ah ! Aya da issäsa.. 
Izmummg ugldun amççan yan uzmummg issgrurs18 iyi 

cigan. Ssarmv ad ur ittässa vf tmara inu. Imik 
irnu:
— Ihi, akd ckk tärid dd sg ignna! Matta itri 

tzdvd?
 Çriv imik n tifawt g udrug n tudrt nns, s uviwl 

sqsav t: 
— Hyya tggzd dd sg itri yaän ? 
Maca ur irr vf usqsi inu. Kud ikkat s ixf, 

ittiçir asafag inu: 
— D’ tidtt, flla n tvawsa zund ta, ur tzmird add 



12

tggzd sg kramani yaggugn… 
Ikcm g yat twargit tavzzaft. Imik, issuffv dd 

izimr inu sg jjib nns, ar ismuqqul g iri19 nns. 

Tviym ad tswingmem mcta ay ugln yiman inu vr azgn n 
wawal iyi inna ugldun amççan vf « itran yaän ». Riv ad 
fllasn isinv ugar: 
— Mani sg dd tddid a yamdan inu içiln? May gan « 

tamazirt nnk » ? Mani vr trid ad tawid izimr inu ? 
Irr dd flli dffr yan ussusm vzzifn: 
— Aynna içiln g tsnduqt a nna yi tkfid, iga t, ad dgs 

ittïïs izimr s yiä. Ad tili d’ taddart nns. 
— Yah ! s tidtt ! d mc tllid d’ amdan içiln, ad ak 

fkv div tagatut20 s t tettqqnd s wass. ad ak fkv 
awd yat tagust. 
Issali usumr21 inu idammn i ugldun amççan: 
— Ad t qqnv ? Is da flli tässad ? 
— Maca, mc ur t tqqind, hat ad iddu akwmani, ad 

iwäär…
Ar div ittässa umddakkl inu: 
— Maca, mani vr trid  ad iddu ? 
— Akkmani. Nican datas… 
Ikti dd kra ugldun amççan, s ugraç inna: 
— Ur tlli tmukrist, tmççiy tmazirt inu. 
Irnu ar ittinni s imik n unzgum22:
— Datav nican, ur nzmir ad nawä ma yaggugn… 

Agldun amççan flla n uastéruwid B 612 



14

4

S wawal gri ids, ssnv yat tvawsa tiss snat
ixatrn: Itri sg dd idda ur imqqur, illa vas anct n 
yat taddart ! 
Aya ukzv t. Ssnv is bëëa n itran zund Akal, Jubitr, 

Mars, Binus – itran mi nkfa ismawn – llan div itran 
yaän mççiynin, winna ur nzmir ad nçr s utiliskub. 
Adday yufa uastëunum yan digsn, da yas ittga s yism 
yan wuttun. Da yas iqqar s umdyat: « Astruid 3251 ». 
Ukzv is dd idda ugldun amççan sg itri mi qqarn 

Astruid B612. Astruid a, ur ituçra ar 1909 s 
utiliskub. Içra t yan uastëunum aturkiy. Isskn

tufayt23 nns g yan ugraw agravlan n lastëunumy. Maca, 
akd yiwn ur t yumn acku illa ilsa yat mlsiwt ur igin 
amm tin mddn. Mddn imqranen, amka akk ay gan. 
Maca s umdaz n tussna n astruid B612, ikkr yan 

udiktatur aturky, igg asn ccil i mddn ad lssan 
mlsiwt n urubiyn, wanna yagin24 inv t. Astrunum nnav, yuls 
div i tmskant25 nns asggas n 1920, tikklt nnav illa 
ilsa yat mlsiwt yvudan cigan. Tikklt nnav, mddn akk 
umen awal nns.

Nniv awn dd tivawsiwin a vf uastruid B12, bdrv awn 
uttun nns, acku mddn imqranen ttirin cigan uttunn. Adday 
asn tsawld vf kra n umddakkl amaynu, ur da kn sqsan 
vf kra ilan atig. Ur sar awn nnin s umdya: « May 
trwas tuvct nns ? Matta wurarn ittiri ? Is da 
ysmuttur tibrbilla ? » Ur da kn saqsan vf uya, uhu, 
da kn sqsan vf: « Mcta n isggasn ay vurs ? Mcta ay  

vurs n watmatn ? Mcta ay digs n id kilu g tuçiyt? 
Mcta ay ittamç babas ? » s sqsitn a, valn is ad t 
issinen. Mc tnnid i mddn imrqranen: «çriv yat 
taddart içiln s uqrmud azggav, ijdjign g ssrjm d 
itbirn vf tduli… », ur zmirn ad swingmn taddart 
nnav. Ilaq ad asn tinnid: « çriv yat taddart ilan atig 
mqqurn: tamiäi n wagimn n idrimn. » Ihi, ad ak yini s 
uviwl: « Iwa tçil ! » 
S amm uya, mk asn tnnid: « illa iddr yan ugldun amççan 

acku illa içil, ar ittäsa, d ira yan izimr - Ig nra 
izimr ihi nlla », ad wtn s iviriwn, rrn kn d’ azzanen 
mççiynin ! Maca, mc asn tnnid: « Itri g dd idda ism 
nns astruid B12 », ihi a’ k amnn, ad k adjn g tumrt, 
ur ad sul k sqsan. Nutni amka ay gan. Surfat tn, ad ur 
fllasn ttawim. Imçyanen ilaq ad surfn imdanen imqranen. 

Maca, nkni ittakzn tivawswin n tudrt, ur da tt nttawi 
g uttunn. Lliv riv ad sntiv26 tanfust inu, amm tnfusin 
akk n ayt zik, lliv riv ad iniv g umzwaru: 
« Yan wass, illa yan ugldun amççan izdvn yan itri 

mççiyn anct nns, ar irzzu amddakkl… » Winna ittakzn 
tudrt, ad inin tanfust a tga tidtt. 
Ur riv ad ituvr udlis inu zund win tkrkas. Icqa 

flli cigan ad awn alsv ismctiyn a, acku zrin säis n 
isggasn vf is iyi ifl umddakkl inu ntta d izimr 
nns.
Mk da awn fllas sawalv dvi, hat acku ur ilaq ad 

ittu umdan amddakkl nns. Mddn akk ur vursn illi 
umddakkl. Zmrv ad avulv akd nkk zund mddn imqranen 
g tlla tayri vas n wuttunen. Vf uya, sviv tasnduqt n 
imrudn27 ibrbacn. Ur iwhin28 ad ilmd umdan n tsuta inu 
asunv. Nkk ur ssinv vas unuv n uBua iqqnen d win uBua 
irçmn. Aya sg may vuri säis n isggasn ! Ad armv 
asunv n tsaywalin irwasn imdanen. Maca ur ssinv is ad 
nn awäv aya nv uhu. Yiwn ad irwus, wayä uhu. Zmrv ad 
zglv g tiddi nns. Da, ad yili ugldun amççan igzzul 
imik, dinn ivzzif cigan. Ur ktiv div initn29 s tvma 
tmlsitt nns. Ihi ad ttarmv sya d sya ar aynna. Viyv 
ad zglv g kra n tvawsiwin yaän. Maca ad iyi 
tssurfm. Amddakkl inu ur illi da yi issikiz 
tivawsiwin akk Ival is lliv zund ntta. Maca nkk, ur da 
ttiçirv izimr g usnduq. Nkk, waqila zund mddn 
imqranen. Waqila wssirv. 



18

5

ku ass ar ttissinv kra yaän vf itri n ugldun 
mçiyn, vf umuddu d usicl30 nns. Ar dd ttddun 
iswingimn yan s yan. Ass wiss kraä, ssnv 
taluft n ibaubabn. 

Tikklt a div, d’ izimr ay dd ildin awal vf 
ibaubabn, acku, isqsa iyi ugldun amççan amm is 
ur yumin: 
— Yak d’ tidtt, ar ttetccan izamarn tiskla ? 
— Yah ! D’ tidtt. 
— Ah ! frpv. 
Ur ssinv mav allig t ihmma is da ttetccan nv 

uhu izamarn tiskla. Maca, irna ugldun amççan: 
— Iwa, ad ilin da ttetccan awd ibaubabn ? 
 Ssakzv i ugldun amççan is d’ ibaubabn ur 

gin tiskla, maca nitni d’ iskla mqqurnin zund 
timzgidiwin. D mqqar akk yuwi ids tawala31 n 
ilwn, ur ad tccn yiwn ubaubab. 

Tawala n ilwn tuwi as dd taäsa i ugldun amççan: 
— Iqqan ad ini yan vf yan… 

Irnu ar ittinni s cigan n tmusni: 
— Afad mvurn ibaubabn, ilaq zwar ad ilin mççiyn. 
— D’ tidtt ! Maca mav allig trid ad tccn izamarn nnk 

ibaubabn mççiynin ? 
Inna as: « Wah ! çrat ! », zund ur ilaq ad t sqsav. 

Ilaq ad iliv tagzi mqqurn afad akzv tamukrist a s 
yiman inu. 

D’ tidtt, vf itri n ugldun amççan, tlla tuga d 
gartuga zund flla n itran yaän. Illa wamud32 n tuga,

yili garamud n gartuga. Maca amud ur da t nttiçir. 
Amudn da ttilin ïïsn ddaw wakal ar adday dd yuki 
kra digsn, day ikkr. Tizwiri da ittkkr s ukukr 
vr tafukt, zund avddu mççiyn. Mmr d’ avddu n 
turkimt33 nv tin ujdjig, ad t nadj ad imvi mknna ira. 
Maca d’ gartuga aya. S uviwl ilaq ad t nssukf 34 ig 
nukz amud nns. Illa wamud n imvan35 imcumn g itri n 
ugldun amççan… Amud a d’ win ibaubabn. Tccan akk 
akal n itri nnav. Mk nudja abaubab ad imvur, ur yad 
nzmir ad t nkks. da ittamç akk tisggin n itri, 
igbu t akk s içuran nns. Mk illa itri d’ amççan, ad 
istv ig ggutn ibaubabn. 
« D’ tavawsa n tmvda36, ay yi ynna ugldun amççan. Ig 

nssird wudmawn nnv tifawt, ilaq ad nssird akd 
itri. Ilaq ad nssukf ibaubabn adday nawä ad tn nakz 
gr ivnimn, acku ar ttilin rwasn tn cigan adday suln 
mççiyn. D’ tawuri issusafn37 cigan, maca twhn. »
 Yan wass, issmtr38 iyi ad sskrv yan wunuv 

ivudan, afad ssikzv aya i icirran n tmazirt inu. 
Ar iyi ittini: « Mk ddan ka n wass vr tmazirt 
yaän, ad tn yaws39 wunuv nnav. kra n tikkal, ur illi 
uvilif mk nssnäu tawuri nnv. Maca mk tga taluft tin 
ibaubabn, ta d’ tawavitt mqqurn. Ssnv yan itri, 
izdv t yan umssundad40. Illa yudja kraïï tskla… » 
S tmitar i ifka ugldun amççan, sunvv itri nnav.

Ur riv ad iliv d’ wanna yikkin timsirin i wiyaä. 
Maca imihi n ibaubabn ur ituassn cigan. D’ imihitn 
mqqurnin i winna izlan g kra n uastruid. Mqqar ayi 
idrus wawal, tikklt a, ad sawlv. Ad iniv: « Ay 
icirran ! Swäat41 ibaubabn ! » riv ad ssikzv i 
imddukkal inu imihi fllasn ittettin sg zik. Nkk, ur 
djin ssinv imihi nnav, aya is sunvv unuv a. Tamsirt nna 
riv ad kfv tla atig mqqun. Waqila ad iyi tsqsam: Mav 
allig ur llin g udlis a kra n wunuvn imqqurn zund win 
ibaubabn ? Tarrayt42 twhn: urmv, maca ur zmirv. Llig 
sunvv ibaubabn, lliv zrbv. 

Ay agldun amççan, ukzv, s imik-imik tudrt nnk 
tamççant tamarçagt. Sg zik, ur vurk vas tayri n 
ivlluyn n tafukt. Tavawsa a tamaynutt ssnv tt tifawt n 
wass wiss kkuç llig iyi tnnid: 
— Digi tayri n ivlluyn n tafukt. Kkrav ad nçr avlluy 

n tafukt… 
— Maca ilaq ad nqql… 
— Mavr nttqql ? 
— Ad nqql ad tvli tafukt. 
Tbhäd zwar, cwi ar ttässad vf ixf nnk. Tnnid iyi: 
— Valv is lliv aha g tivrmt inu ! 
s tidtt. Ig yuwä uzgn n wass g Marikan, mddn akw 

ssnen is da tvlli tafukt g Fransa. Wanna izmrn ad nn 
yawä Fransa g yiwn uminut, ad digs yannay avlluy n 
tafukt. Maca, taggug Fransa cigan. Vf itri nnk amççan, 
vas ad tssmattid43 advar i ukrsiy nnk, ar 
tttiçird avlluy n tafukt ku tikklt g trid. 
— Yan wass, kuç-mraw d kraïï tikkal ttiçriv 

avlluy n tafukt … Imik div trnud: 
— Tssnd, adday av ulin idammn, da nttiri cigan 

ivlluyn n tafukt… 
— Ass nnav n kuç-mraw d kraïï tikkal, tllid ulin ak 

idammn cigan ? 
Maca ur flli iruri ugldun amççan. 

Ass wiss smmus, s izimr div is ssnv yan wudm 
g tudrt n ugldun amççan. Ivawl isqsa yi s war 
tizwariwin, amm wamud n yat tmukrist g illa 
iswingim sg zik: 
— Mc itcca yan izimr tiskla, ad itcc div akd 

ijdjign ? 
— Izimr ittetcca ayn akk yufa. 
— Mqqar d’ ijdjign g llan isnnanen ? 
— Yah ! Mqqar d’ ijdjign g llan isnnanen. 
— Mav, may da nskar s isnnanen ? 
Ur lliv ssnv. Lliv ttarmv ad rçmv yan ukcrir44 n 

umutur inu. Lliv qllqv acku ukiv d’ tarist45 inu amm 
is tlva cigan, awd aman n tissi ar ttdrusn. 
— May da nsskar s isnnanen ? 
Ur da ittettu ugldun amççan isqsitn nns. Akcrir inu 

issqllq iyi cigan, ur yad ssinv may as ttiniv: 
— Isnnanen ? Ur da nsskar amya s isnnanen, vas tuxxit46

n ijdjign ay gan. 
— Ah ! 
Maca, dffr yan ifsti irnu inna s trçgi47:
— Ur k uminv ! Ijdjign lqaqn. Ur cwin, s isnnanen valn 

is da ssiwidn… 

Ur as rrv awal. Lliv ttiniv g iman inu: « Mc ur 

irçim ukcrir a, ad trrçv s tglzimt. » Isnbuttl 
div ugldun amççan iswingimn inu: 
— Tvald ckk is ijdjign… 

— Uhuy ! Uhuy ! Ur valv amya ! Ur ssnv ma s ak 
ttrrv. Nkk sskarv i tvawsiwn n tidtt ! 
 Ar digi ismuqqul s ubhaä. 
— Tivawsiwn n tidtt ! 
Ar digi issmuqqul, tagzimt g ufus inu, iäuäan gan 

ibrkanen s ukffus n imsmaën. Trka vurs tvawsa ddv 
g udrv ixf. 
— Tssnd ! Ar tsawald zund mddn imqranen !
 Kukrv imik. Maca irna s uqllq inna: 

— Vas da ttxrbaqd… ar ttccurd tivawsiwin ! 
illa iqllq cigan. Ar ittawi uzwu azzar awrav vf ixf 

nns:
—  Ssnv yan yitri g iddr yan umdan azggav. Ur djin 

ikäi ajdjig. Ur djin yannay kra n itri. Ur djin iri 
kra n yan. Ur djin iskir kra yaän vas timrna48. Ass 
akk, sg tifawt zik ar tadggat ittals zund ckk i yan 
wawal: « Nkk d’ argaz amusnaw ! Nkk d’ argaz 
amusnaw ! Nkk d’ argaz amusnaw !» ar ittuff49 s 
wuddur50. Maca ur d’ argaz, ntta d’ yan ugursal51.
— Yan manwa ? 
— Yan ugursal ! 

Illa sul wudm n ugldun amççan d’ amllal, ffvn t 
idammn s uqllq. 

— I mlyunen n isggasn aya sskarn ijdjign isnnanen. 
Mqqar d’ mka, imlyunen n isggasn aya ttetccan 
izamarn ijdjign. Ur ilaq ad ninig mav da ssmvayn 
ijdjign isnnanen mqqar ur da issn sskarn amya ? 
Yak ur ixatr imnvi gr izimr d ijdjign ? Ur 
ixatr zund timrna n yan umdan azggav ? Nkk ssnv yan 
ujdjig ur illi amm ntta g duniyt, ur illi g kra 
mani vas g itri inu. Yan izimr iviy ad t inv s 
yat titi, amka, yat tifawt g ur issin may da 
isskar. Mav aya ur ixatr ? 
Izwiv wudm nns, irnu div: 

— Adday ira umdan yan ujdjig ur illi amm ntta g 
imlyunen n imlyunen n itran, ywda t ntta, vas ad digs 
ittiçir. Ad ittini i yiman nns: « ajdjig inu illa 
kramani… » Maca, mk itcca izimr ajdjig, ad yaki 
amm is xsin52 akk itran ! Mav aya ur ixatr ? 
Ur sul iviy ad irnu awal. Ar ittru imïïawn. Iär 
yiä. Rçmv i imassn inu. Ur yad tt uwiv g 
tglzimt d ikcrirn, ur tt uwiv g fad d tmttant. 
Illa nn vf yan itri, itri inu, Akal, yan ugldun amççan 
mi ilaq ad sfäv imïïawn ! Usiv t g irbi inu. 
Suznv t. Nniv as: « ajdjig nna trid ad ur fllas 
ttggdd… Ad as sunvv tavamutt53 i yizimr… Ad 
sunvv afrag i ujdjig… ad… » Ur yd ssinv ma 
as ttiniv. Ukiv d’ yiman inu vas da zgglv. Ur yad 
ssinv amk ara t inn awäv nv t inn lkmv… D’ 
tamdrugt ay tga tmazirt n imïïawn. 

 Ssnv assa cigan n tvawsiwn vf ujdjig nnav. Llan abda 
ijdjign ibhluln54 vf itri n ugldun amççan. Vursn vas 
yat tcariïï n tfriwin, ur yumiçn advar mqqurn, ur 
snbuttln awdyan. da dd ttkkrn tifawt g tuga, xsin 
tadggat amm is ur djin kkin. Maca ajdjig a, immvi 
dd yan wass sg yan yifs55 ur nssin ma sg dd ikka. 
Yagg ugldun amççan ixf i tvddut a ur irwasn tivdda 
yaän. Iviy ad illi d’ amud amaynu n ibaubabn. Maca, 
tasklut nnav dvya ay tsbdd tnkra nns, ar dd tssmvay 
yat tjdjigt. Ar issmuqqul ugldun amççan g uzdduv n 
yat tvawsa mqqurn. Yaki is ad digs dd iffv kra n 

tmkrra56. Maca tajdjigt nnav tqqima nn ad tçil ugar 
aguns n tbuqalt nns
tazgzawt. Tlla tstty ivman57 n tfriwn nns. Tlla ttsval 

tnt ar tnt tlssa. Ur tri a’ dd tffv tsllaw zund 
tawsisnt58. Ur tzmir a’ dd tffv vas mk tçil cigan. 
Yah ! tlla tçil cigan ! Tarda nns tamdrugt59 tkka ussn 
vf wiyaä. Tifawt n yan wass, vur yili n tafukt, tffv 
dd.
Ar ttfa60, nttat illan txddm tawuri içiln, ar ttinni: 
— Ah ! Dvi ay dd kkrv… Surf yi… Ur çilv 

cigan…
Ur izmir ugldun amççan ad iffr tayri nns: 
— Uhu ! tçild cigan ! 
— Yak ! nlula dd nkk d tafukt g yat tikklt… 
Yuki ugldun amççan is ur tgllin tjdjigt nnv maca 

tduhda cigan. Trnu ar as ttinni: 

— D’ azmz n imkli aya, txilv k swingm digi… ad 
ur iyi ttettud ! 
Idduhda ugldun amççan, iddu yawi as dd aman 

smmiänin.
tsduhda t s zzaxt nns tamssikrt61. Yan wass, s 

umdya, tlla tsawal vf kkuç n isnnanen nns, tnna as i ugldun 
amççan:
— Zmrn a’ dd ffvn ivilasn s isskar nnsn ! 
— Ur llin ivilasn g itri inu, d ivilasn ur da 

ttetccan tuga. 
Tnna as tjdjigt: 
— Nkk ur giv tuga ! 
— Ssurf iyi… 
— Ur ksuäv ivilasn, vas azwu ami ggdv. Ur vurk 

kra n tgadirt ittkkan gri d uzwu ? 
Iswingm ugldun amççan gr as d ixf nns: « tksuä 

azwu… Ur vurs zzhr vur tjdjigt a, tmmurks cigan 
taluft nns… » 
— S yiä, ad flli trrd taduli. Illa usmmid vurun. 

Ansa sg dd ddiv… 
Maca, tvawl tfst, acku tlla tsul tmççiy. Ur tssin 

amya vf imaäaln yaän. Tkkukr acku tlla tskirkis, ar 
ttusu snat nv kraïï tikkal afad tsttu awal i ugldun 
amççan. Tnna as: 
— Tagadirt nnav ?... 

— Riv ad tt dd awiv, maca tllid ar ayi tsawald ! 
Trnu ar ttusu div, zund tra ad t tssgraç. 
 S uya, mqqar dgs tlla tayri d nniyt, ickka digs 
ugldun amççan. Yuki d’ tidtt g wawal war atig n 
tjdjigt, yavul d’ amvbun. 
Inna yi ugldun amççan yan wass: « yuf mmr ur as 
sflidv. Ur ilaq ad sar nsfld i yijdjign. Ilaq vas 
ad tn nttiçir ar tn nkïïu. Ajdjig issjja akk itri inu, 
maca ur as ssinv atig. Tanfust n iskr iyi isqllqn, 
nttat ay yi islggavn imik. » 
Irnu ugldun amççan ar iyi ittinni: 
 « Ur akk ukizv amya ! Ilaq ad tt zrfv vf uynna tga 
urd vf uynna tnna. Tssjja yi itri, tg iyi digs 
tifawt. Ur ilaq ad rwlv ! illa flli ad akzv taluvi 
dffr tiddas62 nns tigllinin. Mmzgalnt tvawsiwn n 
ijdjign ! Maca, lliv mççiyv, lliv sulv ur ssinv 
tayri nnsn. » 

 Waqila yuws t umuddu n itbirn imxlawn llig irwl.
Tifawt n wass nnav, isszdig cigan udm n yitri nns. 
Ifrä tisggin i izrdabn63 nns ddrnnin. Llan vurs sin 
izrdabn iddrn. Ttawsn as g usrvi n wutcci n tifawt. 
Illa div vurs yiwn uzrdab ixsin. Maca, illa aha 
ittinni: « ur nssin ! Iviy ad yav !» Iwa, ifrä as 
tisggin div akd i uzrdab ixsin. Adday zddign
izrdabn akkn ilaq, ttavn aha vas s ttawil, ur da 
sttvn. Astav n izrdabn iga amm timssi n walmssitn. 
S tidtt, vf wakal nnv, nkni nmççiy, ur nzmir ad nfrä 
izrdabn nnv. Aya ay tn yudjan allig da av ttggan cigan n 
tmukrisin.
Issukf div ugldun amççan s uqllq imvan imggura n 

ibaubabn. Ival is ur sar nn yavul. Maca, tifawt nnav, 
tawuri tlggav cigan. Llig isswa tajdjigt nns tikklt 
tamggarut, ivawl ad tt idl, yuki d’ imïïawn ddan as 
dd, inna as: 
— qqim g lhna. 
Maca ur fllas trr awal. Irnu div yals: 
— qqim g lhna. 
Ar ttusu tjdjigt, maca ur d’ asmmiä ay tt iwtan. Tnna 

as tigira: 
— Nkk d’ tamvbunt. Surf iyi. Qqim g talwitt. 

Ibhä ugldun amççan llig ur fllas tqlliq. Idduhda, 
tasndlt g ufus. Ur yukiz taluvi tasmmaïï n tjdjigt. 
Trunu tnna as: 
— Yah ! tlla digi tayri nnk. Ur ak ssikzv amya, d’ 

azgal inu. Maca ur tlli tmukrist. Akd ckk iqqur ak 
ixf. Qqim g talwitt… srs tasndlt, ur yad tt riv. 
— Maca, azwu... 
— Ur ksuäv… azwu asmmaä n yiä ivuda. Nkk d’ 

ajdjig.

— Maca, imuddurn64…
— Ilaq ad qblv snat nv kraïï twkkiwin mc riv ad 

isinv tibrbilla65. Waqila vudant. Ihi may vuri dd 
ittddun ? Ckk ad tillid taggugd. Imuddurn mqqurnin, 
ur tn ksuäv. Llan vuri iskarn. 
Ar ayi tsskan isnnanen nns s kkuç. Trnu div ar ttinni: 
— Ad ur ttqqld. da yi tqllaqd. Trid ad tddud, iwa 

ddu.
Acku, tlla tra ad ur tt içir ugldun amççan da talla. 

D’ tajdjigt g illa wuddur mqqurn. 



34

Ifrä tisggin i izrdabn nns ddrnnin. 

Illa uzduv nns g tmnaït n wastruidn 325, 326, 327, 
328, 329, d 330. Istn ar tn ittkka yiwn vr wayä ar 
irzzu tawuri d tusna. 
Astruid amzwaru illa izdv t yan ugllid. Agllid a, 

ilsa abrnus afrzggav bu taduïï, iqqim vf yan 
ukrsiy mqqurn maca afrdas66.
Içra ugllid agldun amççan inna: 
— Ah ! Han yan ufdas67 !
Isqsa ugldun amççan iman nns: 
« Ma s iyi issn ? Yak ur djin iyi içri ? » 
Ur issin ugldun amççan is mddn akk gan ifdasn vur 

igllidn. S umdaz n ad yili xlas d’ agllid vf kra, inna 
yas i ugldun amççan: 
— Aç dd vuri a’ k çrv ugar ! 
Ar irzzu ugldun amççan ma g ittqqima, maca, abrnus n 

ugllid itkar akk tivmrin n itri. Ibdd ugldun amççan. 
Maca, llig irmi ar ittfa. Inna yas ugllid: 
— Ur içil ad tttfad dat ugllid. Ad ur sul ttalsd 

i wya! gdlv ak t ! 

Ibhd ugldun amççan inna yas i ugllid: 
— Ur zmirv ad qqimv ur fayv. ddiv dd sg yat 

tmazirt yaggugn, sulv ur ïïsv… 

Inna yas ugllid: 
— Ihi, ur tlli tmukrist ! Fay ! isggasn aya ur 

çriv kra da ittfa. Tafayt tga vuri tabëëaniyt. 
Awah ! Vas rnu ! Fay ! Hat nniv ak t ! 
Ar ittzwiv wudm n ugldun amççan. Inna yas: 
—  kukrv… Ur yad zmirv ad fayv ! 
Inna yas ugllid: 
— Hum ! Hum ! Iwa ad… kra n tikklt ad ak iniv fay, 

tikklt yaän… 
Ar ittgmgum ugllid, alin as idammn. 
Agllid ira tanbaïï nns ad tettuksaä. Ur izmir i

kra ad as ini uhu. Illa d’ agllid aqurar. Maca, illa 
d’ agllid içiln, ar yakka tanaäin68 timavçanin. 
« Mk as nniv i uginiral ad yavul d’ tafullust n waman, 

mk ur izmir, ur d’ azgal nns. D’ winu ! » 
Inna yas ugldun amççan s ukukr: 
— Is zmrv ad qqimv ? 
Inzv ugllid acdäur n ubrnus nns bu taduïï, inna yas: 
—  naäv69 k ad tqqimd ! 
Maca ibhä ugldun amççan acku imççiy yitri. Mavf 

inbd ugllid ? inna yas: 
— Mass mqqurn… Ma vf tnbäd g itri a ?? 
S udrwc inna yas ugllid: 
— Vf akk aynna illan… 
— Vf akk aynna illan ? 
Ar isskan ugllid s ufus nns itri vf llan, d itran 

akk n ignna. 
Inna yas ugldun amççan: 
— Vf uya akk ? 
Inna yas ugllid: 
— Yah ! Vf uya akk ! 
Agllid a, ur illi vas d’ aqurar, illa div d’ 

amavrad70.
— Itran akk n umvrad llan ddaw tnbaïï nnk ? 
Inna yas ugllid: 
— Yah ! llan akk ddaw tnbaïï inu. Ttinnin akw yah s 

uviwl. Nkk ur riv gar-tamvda. 
Tanbaïï amm ta, tssbhä agldun amççan. Illa iviy ad

issmuqql ugar n sin d sa mraw, nv timaä nv akk snat 
timaä n ivlluyn n tafukt g yiwn wass bla ad issmctg 
akrsiy nns. Maca yuki d’ imik n tvufi n yitri nn ifl, 
issutr asurf n ugllid: 
—  riv ad çrv avlluy n tafukt… txilv k, ini as i 

tafukt ad tvli… 
— Mk näv aginiral ad yaylel sg ujdjig vr wayä amm 

tbrbllut, nv ad yaru yat tksna71, nv ad yavul d’ 
afullus n waman … Mk ur izmir uginiral, nkk nv d’ ntta 
ay izgln ? 
Inna yas ugldun amççan: 
— D’ ckk ! 
— D’ tidtt. Ilaq ad nssutr i kra aynna izmr ad 

isskr. Tanbaïï tugl vr tvçnt. Mk tccild agdud nnk 
ad nn yav ilell, ad ikkr. Nkk, ar iyi itwamaç wawals 
acku tanaäin inu d’ timavçanin. 
— I avlluy inu n tafukt ? 
Ur da ittettu ugldun amççan isqsiyn nns. 
— Avlluy nnk n tafukt, ad vurk yili. Ad as gv ccil. 

Maca, ad qqlv, tusna n tnbaïï ar ttinni iqan tiwtilin 
akk çilnin ad munnt. 
Inna yas ugldun amççan: 
— Man azmz ay rant ad munnt ? 
Irçm ugllid yan udlis ar digs ismuqqul, irr 

fllas:
— Hum ! Hum ! Ad munnt… vur… vur… tadggat a vur 

tiss sa d kumraw n iminutn ! Ad tçrd mcta ay da yi

itwamaç wawal. 
Ar ittfa ugldun amççan. Tgraç t vf uvlluy n tafukt 

ur içri. Ibdu ar ittëmay imik. Inna yas i ugllid: 
— Ur illi ma sskarv da. Nkk ad dduv ! 
— Uhu ! Ad ur tddud ! Ad tavuld d’ anvlaf72 inu ! 

agllid illa ifrp tizwiri llig vurs illa yan ufdas.
— A nvlaf n mi ? 
— A nvlaf n tvdmt73 ! 
— Maca, hat ur llin mddn ttzrafv74 ! 
— Ur nssin ! Urta ttiv akk i tglda inu. Nkk wssirv, 

ur zmirv i tikli, d ur vuri advar n tkëëust vf 
itri.
Ar issmuqqul ugldun amççan timnaäin akk n itri, inna 

yas i ugllid: 
— Uh ! Maca çriv ur illa yan vf itri… 
— Ihi, ad tzrfd iman nnk ! D’ ayn icqan cigan. Icqa ad 

izrf umdan iman nns ugar n ad izrf mddn yaän. Adday 
tuwäd ad tzrfd iman nnk, ihi ckk d’ amusnaw mqqurn. 
Inna yas ugldun amççan: 
— Nkk zmrv ad zrfv iman inu g kra n udvar yaän. Ur 

riv ad zdvv da ! 
Inna yas ugllid: 
— Hum ! Hum ! Waqila illa kra n uvrda awssar vf 

itri inu. Ar s’s ttqqlv ad dd yawä s yiä. Tzmrd 
ad tzrfd avrda a awssar. Ad t tssziçird 75 s 
tmttant tikklt vr tayä. Tudrt nns ad tagl vr azraf 
nnk. Maca, ad t tsurufd ku tikklt acku ur illi vas

yiwn uvrda. 
Inna yas ugldun amççan: 
— Nkk ur zmirv ad ziçrv s tmttant, nkk riv ad 

dduv ! 
Inna yas ugllid: 
— Uhu ! 
Maca, agldun amççan, yumç g wawal nns, ur iri ad 

imrrt agllid awssar: 
— Mass amqran ! Mk ira ad as itwamç wawal, ilaq ad 

iyi inaä s kra n tvawsa tamavçant. S umdya, ad yi ini 
ad dduv adday tzry minut. Çriv tiwtilin akk çilnin 
munnt…
Ur as irr ugllid s umya. Iqql ugldun amççan imik, 

yasi tixat, imun d ubrid. 
— Ad tuvald d’ anmhal76 inu ! As inna ugllid. 
Agllid, ila tifiras n tnbaïï mqqurn. 
Dg usikl nns, illa ugldun amççan ar ittinni gr as d 

yiman nns. « Mddn imqranen ur da twakazn. » 

Itri wiss sin, illa izdv t yan unsbarav77 bu bbux. 
Vas yannay agldun amççan, sg waggug inna yas s uvwt: 
— Hahah ! Ah ! Han tirzi n yan umakun78 inu ! 
Acku, vur ait bbux, mddn akk gan imariyn nnsn. Inna as 

ugldun amççan: 
— Tifawin ! da tssäsa tarazal nnk ! 
Inna yas unsbarav: 
— Tin wazul aya ! Ar s’s 

zulv ig da iyi kkatn mddn 
afus. Maca, ur da izrry 
awdyan da ! 
Ur yukiz ugldun amççan amya, 

inna yas: 
— Ah yah ! 
Inna yas unsbarav: 
— wt s ifassn ! 
Ar ikkat ugldun amççan afus 

s wayä. Izul t unsbarav, 
ihzza tarazal vf ixf nns. 
Inna ugldun amççan gr as d 

yiman nns: 
— Tirzi a tuf tin ugllid ! 

yals ugldun amççan ar ikkat 
afus s wayä. Yals div

unsbarav ar t ittzul, ar itthzza tarazal flla n ixf 
nns.
Dffr smmus n iminutn, irmi ugldun amççan sg urar 

ddv abasal, inna yas i unsbarav: 
— Amk ara tär tarazal sg flla n ixf nnk ? 
Maca, ur as isfld unsbarav. Ait bbux ur da sflidn 

vas i wawal tn issmvurn. Inna yas i ugldun amççan: 
— Is s tidtt ar iyi ttukand79 cigan ? 
— Mav ma ygan takunt80 ? 
— Takunt d’ ikz n tvawsa a: Nkk ay gan argaz akk 

ivudan, argaz ilsan timlsa içiln, amabvur imgzi ur 
illi akk amm ntta vf itri ! 
— Maca, hat vas ckk ay illan vf itri ! 
— Mqqar ! txilv k ukan iyi ! 
Iwt ugldun amççan s iviriwn, inna yas: 
— Ad k ukanv ! Maca, ma tra ad ak trnu takunt inu ?
Iddu ugldun amççan imun d ubrid. Ar ittinni gras d 

ixf nns: 
« Mddn imqranen gan akk imxyaä » 

Itri dd yäfarn illa izdv t yan umdan issan ccrab. 
Tirzi n tikklt a tgzzul, maca tsskcm agldun amççan g 
yat tvubni tamqrant: 
— Ma da tsskard da ? As ynna ugldun amççan. Amassaw 

ntta illa iqqima g yan ifsti dat tbuqaln yuran d tinna 
itkarn s ccrab. 

— Da ssav ! As irr umassaw s yat tuvct tamaäunt. 
— Mav allig da tssad ? As inna ugldun amççan. 
Irr as umassaw: 
— Afad ttuv ! 

— Af ad tttud mi ? As inna ugldun amççan, ibdan yad 
da t tnqqa tasa.
Isuggz umassaw ixf inna yas: 
— Afad ttuv akukr inu! 
Ira ugldun amççan ad as yaws, inna yas: 
— Ma vf tkukrd ? 
—  kukrv acku da ssv ccrab. As irr umassaw, 

ikcm g yan ususm mqqurn.
Idduhda ugldun amççan, imun d ubrid. 
« Mddn imqranen gan akk imxyaä mqqurn ». Ay illa 

ittini ugldun amççan gr-as d ixf nns llig idda. 

Itri wiss kkuç d’ win yan ubznas. Argaz a, illa 
yuwi tt vas g twuri ns, ur akw dd ihzza ixf llig 
t inn yuwä ugldun amççan. Inna yas ugldun amççan: 
— Tifawin ! Hat ixsi ugirru nnk.
— Kraä d sin ttggan smmus. Smmus d sa ttggan sin 

d mraw. Sin d maraw d kraä ttggan smmus d mraw. 
Tifawin ! Smmus d mraw d sa ttggan simraw d sin. 
Simraw d sin d sdis ttggan simraw d tam. Ur vuri 
luqt n ad t ssivv. Simraw d sa d smmus ttggan 
kramraw d yiwn. Uf ! Ihi, d’ smmus n timaä d yiwn n 
imlyunn, sa n timaä d simraw d sin n wagimn d sa n 
timaä d kramraw d yiwn. 
— Smmus n imlyunen n mi ? 
— Hin ? Tsuld da ? Smmus n timad n imlyunen n… ur 

yad ssinv… Vuri cigan n twuriwin ! Nkk d’ argaz 
amavçan, nkk ur da tturarv s ibrbucn81 ! Sin d 
smmus d’ sa… 
— Smmus n imlyunen d yiwn n mi ? Ami yuls ugldun 

amççan, ntta ur da yttettun asqsiy adday t inna. 
Ihzza dd ubznas ixf: 
— Smumraw d kkuç n isggasn aya zdvv g itri a, 

vas kraïï tikkal ay tussnbuttlv. Tamzwarut, sg 
simraw d sin isggasn aya, s yan ubaxxu dd yäran sg 
ur ssinv mani. Ar isinsig s uvwwt, irça tamççuvt

inu. Snat tikkal zgglv g tmrnit82. Tiss snat tikkal, 
lliv uänv s usmmiä yan d mraw n isggasn aya. Ur lliv 
ttnyudduv acku ur vuri luqt. Nkk d’ argaz amavçan. 
Tiss kraïï tikkal… Nttat d’ ta ! lliv ttiniv smmus 
n timaä d yiwn n imlyunn… 
— I mlyunen n mi ? 
Yukz ubznas is ur ad yaf lhna: 
— Imlyunen n tvawsiwin timççanin nna nttiçir kra n 

tikkal g ignna. 
— Izan ? 
— Uhu ! tivawsiwin timççanin isfikkitn. 
— Tizizwa ? 
— Uhu ! tivawsiwin tiwravin s ttwargan imgufn. 
— Ah ! Itran ? 
— Yah ! Itran ! 
— Ma tid ad tsskrd s smmus n timaä n imlyunen n 

itran?
— Smmus n timaä d yiwn n imlyunn, sa n timad d 

simraw d sin n wagimn d sa n timad d kramraw d 
yiwn. Nkk d’ argaz amavçan, ur zgglv ! 
— Ma trid ad tsskrd s itran a ? 
— Ma riv ad skrv s’isn ? 
— Yah ! 
— Ur ad sskrv s’isn amya ! liv tn. D’ winu ! 
— Tlid itran ? 
— Yah ! 
— Maca, çriv yad yan ugllid… 
— Igllidn ur lin amya. «Ttnbaän » vf… Ur mmrwasnt 

tvawsiwin a ! 
— Ma ira ad ak dd irnu adday vurk llan itran ?
— Ad uvalv d’ amabvur ! 
— Ma ira ad ak dd irnun adday tavuld d’ amabvur ? 
— Ad svv itran yaän mk tn yufa kra n umdan. 
Ar ittinni ugldun amççan gras d ixf nns: 
« Wa, da ittvçan imik amm umassaw n ccrab. » 
Maca irna div kra n isqsitn: 
— Amc nzmr ad nili itran ? 

— Mav win mi ay gan ? as irr ubznas bu tvnnant. 
— Ur ssinv ! Win awdyan ! 
— Iwa hat gan winu, acku nkk d’ amzwaru ay iswingmn g 

tvawsa ddv. 
— Day ? 
— Yah ! Adday tufid adiyamun83 ur id k illi awdyan, 

adyamun iga winnk. Adday vurk kra n uswingm amaynut, da 
t tzmmamd: iga winnk. Nkk liv itran acku awdyan ur 
digs iswingm dati. 
Inna yas ugldun amççan: 
— D’ tidtt ! Maca, ma trid ad tsskrd s’isn ? 
Inna yas ubznas: 
—  ttfrakv84 tn. Siäinv tn, rnuv div siänv tn. Ur d’ 

tavawsa iwhnen, maca nkk d’ argaz amavçan ! 
Ur as ikkis tavufi wawal a i ugldun amççan. 
— Nkk, adday vuri yan umndil, zmrv ad t sttiv i 

ugrä inu awiv t. Nkk, adday vuri yan ujdjig, zmrv ad 
t kksv awiv t. Maca, ur tzmrd ckk ad tkksd itran ! 
— Uhu ! Maca zmrv ad tn gv g lbanka. 
— May igan aya ? 
— Iga t adday aruv vf yan lkavä amäan85 n itran inu. 

Qqnv fllas s tsarut aguns n usnduq. 
— Vas aya ? 
— Day ! 
« D’ ayn igrrzn ! Digs tisnt cigan ! Maca ur tvçand 

cigan » Ay inna ugldun amççan gras d ixf nns. 
Vurs cigan n iswingimn imavçanen vf tvawsiwin, maca, 

ur d’ amm tin mddn imqranen. Inna as i ubznas: 

— Nkk vuri yan ujdjig, da t sswav kuass. Vuri 
kraä izrdabn, da sn sszdigv tisggin ku imalas. 
Içil asn i izrdabn d ijdjign inu ad vuri ilin. Maca, 
ckk ur asn tslapd i yitran.
Irçm ubznas imi, ur yufi ma s iyi irr. 
Iddu ugldun amççan. 
« Mddn imqranen d’ imxyaä mqqurn » Ay illa ittinni 

gras d ixf nns llig idda. 

Itri wiss smmus da issbhaä cigan. Ntta d amççan 
akk g itran yaän. Illa digs udvar vas n yiwt 
tsfawt86 d tsarut s tttav ar txssi. Ur izmir 
ugldun amççan ad yakz mami tslp tsfawt d tsarut 
kramani g ignna, vf yan itri war ivrman war mddn nns. 
Maca, inna gras d ixf nns: 
« Waqila ad yili urgaz ddv d’ azulal87. Maca, ur 

irwas agllid nv amabbux, abznas nv amassaw. Wa, 
tawuri nns tla anamk88. Adday issav tasfawt nns, amm 
is dd issnulfa yan itri nv yan ujdjig. Adday 
issxsi tasfawt nns, ad iïïs ujdjig d itri. Tawuri 
içiln cigan aya. D’ tavawsa igrrzn acku tçil. » 
llig nn yuwä ugldun amççan itri, izul cigan vf 

umssiv n tsfawt: 
— Tifawin ! Mav allig tssxsid tasfawt nnk ? 
— Iga tanaïï ! Tifawin ! As irr umssiv. 
— Ma igan tanaïï ? 
— iga tt ad ssxsiv tasfawt inu. Timnsiwin ! 
Issiv tt div. 
— Maca mav allig tt tssivd div ? 
— Iga tanaïï ! As irr umssiv. 
— Ur ukzv amya ! As irr ugldun amççan. 
— Ur illi may ttakzd. Tanaïï d’ tanaïï. Tifawin. 
Issxsi div tasfawt nns. 
Isfä ayrri nns s yan umndil bu tdvarin tizggavin. 

— Nkk da ttggav yat twuri g tlla tmara. Tlla d’ 
tamavçant zik. Da tt ssxsayv tifawt, ssivev tt 
tadggat. Illa vuri wass akk i uswunfu, d yiä akk i 
yiïïs…
— Sg uzmz nnav ay tbddl tanaïï ? 
— Tanaïï ur tbddil. Aya ay gan tawavitt ! asggas 

vr wayä, itri da itttti vf ixf nns s tazzla, d 
tanaïï ur tbddil ! 
— Iwa ma illan ? As irr ugldun amççan. 
— Iwa assa, ar itttti vf yiman nns g yiwn uminut, ur 

ufiv akd asgund n uswunfu. Ar ssxsayv ssavev g 
yiwn uminut ! 
— ta d’ taäsa ! Ar ittkka wass da, vas yiwn 

uminut ? 
— Ur digs kra n taäsa, as irr umssiv. Izri yad 

yiwn wayur vf is nlla nsawal. 
— Yiwn wayur ? 
— Yah ! Kramraw n iminutn. Kramraw n wussn ! 

Timnsiwin ! 
Issiv div tasfawt nns. 
Ar digs ittannay ugldun amççan. Yuki d’ tayri n 

umssiv, acku, iga ikli n tanaïï. Ikti dd ivlluyn n 
tafukt nna illa ittinig s usmutti n kursiy nns. Ira ad 
yaws asmun nns: 
— Tssnd… Ad ak iniv yan wallal s ttsgunfud adday 

trid…

Nkk da ttggav yat twuri g tlla tmara. 

— riv kuass ! As irr umssiv. 
Acku, nzmr ad nili d’ amuzzu, nili d’ amguf g yat 

tikklt.
Iäfur ugldun amççan awal nns: 
— Itri nnk imççiy cigan. Tzmrd ad as tettyd s 

kraïï tsurifin. Tzmrd ad ttddud vas s imik-imik 
af ad tilid
aha g tafukt. Adday trid ad tsgunfud, ttddu… ad 
ikk wass aynna trid. 

— Ur ad awäv vr kra, as irr umssiv. Ayn riv g 
tudrt d’ iïïs ! 
— Ur illi çhr, as irr ugldun amççan. 
— Ur illi çhr. Tifawin. 
Issxsi div umssiv tasfawt nns. 
Dg usikl nns, illa yaggug cigan , ar iswingim ugldun 

amççan ntta d yiman nns: 
« wa, ad t sslkan89 akk wiyaä. Ad t isslka ugllid, 

bu bbux, amassaw d ubznas. Maca, çriv argaz a d’ 
wanna digsn akk içiln. Waqila acku vas ntta ay ixddmn 
kra n tvawsa ur igin tin yiman nns. » 
Yasi yat tixt n trçgi, irnu ar ittinni gr as d ixf 

nns:
« Vas wa ay zmrv ad gv d’ asmun. Maca itri nns 

imççiy cigan. Ur illi udvar n sin mddn… » 
 Ayn vf tgraç agldun amççan g itri a yvudan, ur 

izmir a’ t yini i yiman nns, d’ agim d kumraw d kkuç 
n ivlluyn n tafukt g yiwn wass !

Itri wiss säis imqqur mraw n tikkal vf wiyaä. 
Illa izdv t yan umdan ittarun idlisn mqqurnin. 
Vas içra agldun amççan inna yas: 
— Aw ! Han yan unaram90 !
Iqqim ugldun amççan vf yat ïabla, yasi unfus. Illa 

iëmi sg umuddu ! 
— Ma sg dd tddid ? As inna umdan awssar. 
— Matta udlis a amqran ? Ma da tskard da ? As irr 

ugldun amççan. 
— Nkk d’ ajiyugraf ! 
— May igan ajiyugraf ? 
— D’ amusnaw yssnen ma g llan ilelln, ivzran, timdinin, 

idrarn d tnçrufin. 
— Igrrz ! ta d’ tawuri n tidtt ! Ar itttti s walln 

nns vf itri n ujiyugraf. 
Ur djin içri kra n itri imqqurn ugar n wa. 
— Ivuda cigan itri nnk ! Is digs llan igarawn91 ? 
— Ur zmirv ad isinv ! As irr ujiyugraf. 
— Ah ! (t graç agldun amççan). Ma idrarn, llan ? 
— Ur zmirv ad isinv ! As irr ujiyugraf. 
— Timdinn, ivzran d tnçrufin ? 
— Ur zmrv ad issinv ! As irr div ujiyugraf. 
— Maca ckk d’ ajiyugraf ! 
— D’ tidtt, maca ur lliv d’ anaram. Ur d’ ajiyugraf 

ay issiäinen timdinin, ivzrn, idrarn, ilelln, igarawn d 

tnçrufin. Ixatr ujiyugraf vf tazzla a. Ur da ittffv 
amaris nns. Maca ar vurs dd ttddun inaramn. Da tn 
isqsa, yara aynna as dd uwyn n iswingimn d ismktiyn. 
Adday as issusm yan g ismktiyn a, da ittinig tavara 
n unaram.
— Mav?
— Acku anaram iskirkisn a’ dd yawi tunant i yidlisn 

n tjiyugrafiyt. Amm zund anaram issan ccrab. 
— Mav? Tuv inna yas ugldun amççan. 
— Acku winna yssan ccrab, ttiçirn sin wanatn g 

tvawsa. Ihi ajiyugraf ad yaru sin idrarn dinna g ur 
illi vas yiwn. 
—  ssnv yan, as inna ugldun amççan, izmr ad yili d’ 

gar-anaram.
—

— Izmr ! Ihi, Adday tlla tvuda tvara n unaram nviy 
ad nsskr inig vf tufayin nns. 
— Ad nçr ? 
— Uhu ! icqa cigan. Maca ad nssutr g unaram ad av 

ifk timatarin. Mc yufa s umdya yan udrar mqqurn, ad 
digs nssutr ad av dd yawi sg digs içran mqqurn. 
Yasi ujiyugraf tixt, inna yas i ugldun amççan: 
— Maca, ckk tddid sg itri yaggugn ! Ckk d’ 

anaram ! Ad ayi tsawld vf itri nnk ! 
Irçm ujiyugraf yan ukunnac mqqurn, isrm ixf i umrud 

nns. Da nttaru zwar s umrud awal n inaramn. Nttqql ar 
adday av dd uwin timatarin afad t naru s lmdad. 
— Iwa ? Ay isqsa ujiyugraf. 
— Uh ! Itri inu, ur igrrz cigan. Imççiy. Vuri 

kraä izrdabn. Sin da ttavn, wayä ixsi. Maca, ur 
nssin.
— Ur nssin, as irr ujiyugraf. 
— Illa vuri div yan ujdjig. 
— Ur da nttzmmam ijdjign. 
— Mav ? d’ aynna akk yvudan vuri! 
— Acku ijdjign d’ iravlaln92

— May igan « aravlal » ? 
— Ta jiyugrafiyt d’ idlisn yufn akk wiyaä. Idlisn 

ur ittmmttatn. Idrus ma itmuttuy udrar sg udvar 
nns. Idrus ma yura ugaraw sg waman nns. Da nttara vas 
tivawsiwin ittqqiman aha. 
Inna yas ugldun amççan: 
— Maca izrdabn ixsin zmrn ad kkrn. May igan 

«aravlal » ? 
— Nkkni ijiyugrafn, vurnv zund azrdab ixsin zund 

wanna yavn. Ayn vurnv iburzn d’ idrarn. Ur da ttmuttuyn. 
— Maca may igan « aravlal » ? A mi yuls ugldun 

amççan, ntta ur djin ittun asqsi adday t inna. 
— Iga t « iviy ad immt imal ». 
— A jdjig inu iviy ad immt ? 
— Yah ! 
Inna ugldun amççan gr as d ixf nns: 
« ajdig inu d’ aravlal, ur vurs vas kkuç n isnnanen 

afad innav d umaäal ! Nkk udjiv t inn vas ntta ! » 
Ta d’ tikklt tamzwarut g t ttgraç cigan. Maca, irr 

dd tazmrt: 
— May trid ad iyi tmld ad dduv ad t rzuv ? 
—  Akal ! As irr ujiyugraf. Ittuassn cigan … 
Iddu ugldun amççan ar iswingim g ujdjig nns. 

Iwa, itri wiss sa d’ Akal. 
Akal ur d’ itri amm wiyaä ! tlla digs timiïï d 

mraw d yan n igllidn (ad ur nttettu igllidn ibrkann), 
sa n wagimn n ijiyugrafn, tça n timaä n wagimn n ibznasn, 
sa n imlyunen d uzgn n imssawn n ccrab, kraïï timaä d 
mraw d yan n imlyunen n ayt bbux, ayn issuwiän s umata 
vr sin imlyarn n mddn imqrann. 
Af ad awn fkv yan uswingm vf txitrt n wakal, ad awn 

iniv, dat ad ituassn usidd, llan kuç n timaä d 
säimraw d sin n wagimn d smmus n timaä d mraw d 
yan n imssivn n tsfawin. 
Adday tt dd nçra sg ignna, ad nbhä. Amuddu n ugdud 

a n imssivn n tsfawin, illa irwas amussu n ayt 
upidus. Zwar d’ mulli n imssivn n tsfawin g Zilanda 
d ustralya. Adday ssavn tisfawin nnsn, ad ddun ad 
ïïsn. Yawä dd mulli div n imssivn n tsfawin g Cinwa 
d Sirbya. ddun div ad ffrn. Yawä dd mulli n 
imssivn n tsfawin g Rusya d lHind. Iäfur t id win 
Afriqya d Uruba. Win Marikan n unçul, nttat d tin n 
ugafa. Ur djin zgiln g ukccum nnsn vr asays n upidus 
ddv. Ta d’ tavawsa imqqurn. 
Vas amssiv n tsfawt n uqrru agafan, d gmas win 
uqrru anaçul ay iddrn tudrt tamguft tamssast: da 
xddmn vas snat tikkal g usggas. 

Adday nra ad nssmvur iman nnv, kra n tikkal da 
nskirkis imik. Ur lliv d’ amavçan llig awn sawlv vf 
imssivn n tsfawin. S wawal inu, zmrn widd ur issinen 
Akal ad fllas awin kra n uswingm amafrav. Ur umiçn 
mddn cigan n udvar vf wakal. Mc bddn yiwn tasga n 
wayä, sin imlyaën n mddn vf wakal ivy usays n 
simraw imiln g tavzi vf simraw n imiln g tflct ad 
tn yawi. Nzmr ad nssmun akk talsa93 g yiwt tgzirt n 
ubasifik.
Mddn imqrann, s tidtt, ur ad kn amnn. Valn is da 

ttamçn advar mqqurn. Da ttiçirn iman nnsn amm 
ibaubabn. Iniyat asn ad skrn asiän. Iniyat asn ad 
sskrn asiän, da ttirin cigan imäanen, da sn ttiojibn. 
Maca ad ur tzllam cigan n uzmz g izmaz94 nnav. Ur illi 
mavf. Gat digi taflst95.
llig illa ugldun amççan vf wakal, ibhä llig ur içri 

awdyan umdan. Iggd, ival is izgl itri, imik han yat 
tzikrt tawravt da ttmctag vf igidu. 
— Timnsiwin ! Ad as inna ugldun amççan s ugacur96.
— Timnsiwin ! As dd trr tfivra. 
— Matta itri ddv g dd äriv ? Ay isqsa ugldun 

amççan.
— Vf wakal, g Afriqya ! As trr tfivra. 
— Ah ! Ur illi awdyan vf wakal ? 

— Da, d’ tançruft. Ur illi awdyan g tnçruft. Imqqur 
wakal ! As tnna tfivra. 
Iqqim ugldun amççan vf yan islli, issali alln vr 

ignna: 
— Ar sqsav iman inu, is sfawn itran afad kuyuan ad 

izmr ad yaf winns. Çr itri inu. Illa flla n ixfawn 
nv… Maca yaggug cigan ! 
— Ivuda ! As tnna tfivra. May dd tddid ad tskrd 

da ? 
— Vuri kra n tmukrisn d ujdjig inu, as irr ugldun 

amççan.
— Ah ! As trr tfivra. 
Fstn.
— Ma s kkan imdanen ? Ay mi yuls ugldun amççan.

— Ur tgid amm imuddurn! Tsdidd amm uäaä… 

— Nzla da aguns n tnçruft… 
— Nzla div akd vur imdann. As trr tfivra. 
Ar digs issmuqqul ugldun amççan, imik inna yas: 
— Ur tgid amm imuddurn! Tsdidd amm uäaä… 
— Maca dusv ugar n uäaä n ugllid, as dd trr 

tfivra.
Ar iässa ugldun amççan: 
— Ur tdusd cigan … akk ur vurm iäarn… ur akw 

tzmird ad ttmuddud ! 
—  zmrv a’ k awiv ar kramani yaggugn, ugar 

uvrrabu ! As tnna tfivra. 
Tetti i twlçit n ugldun amççan amm izby n wurv: 
— Wanna mi ggrv, ad yavul vr akal sg dd ikka! Maca, 

ckk tzddigd, tddid dd sg itri… 
Ur as irr s umya ugldun amççan. 
— Ar iyi tssnvad tasa. Ckk tlqaqd vf tnçruft d 

idvavn, ur asn tviyd. Ad ak awsv kra n wass mk k 
tgraç vf itri nnk. Zmrv… 
— Uh ! uzv ! Maca mav allig iga wawal 

nnm timukrisin? 
— Ar tnt rççmv akk, as trr tfivra. 
Fstn akk. 

Ikk ugldun amççan tanzruft, yiçir yat tjdjigt. 
Tajdjigt vurs vas snat tfriwin, yat tjdjigt 
tamççant cigan …Inna as: 
— Tifawin !
— Tifawn ! As trr tjdjigt. 
— Ma s kkan imdanen ? Ay sg dig-s isuttr ugldun 

amççan s lpya. 
Yan wass, tçra tjdjigt yan ukabar izri g tnzruft: 
— Imdanen ? llan ! Waqila säis nv sa. Çriv tn kra n 

isggasn aya. Maca ur djin nssin ma g tn nttafa. Ar tn 
ittawi uzwu. Ur vursn içuran, da tn ssnbutuln cigan. 
— qqim g lhna ! As ynna ugldun amççan. 
— qqim g lhna ! As trr tjdjigt. 

Yali ugldun amççan ar aflla n yan udrar. Ur issin g 
idrarn vas kraä izrdabn nns, maca llan ttawän as 
dd afud. Illa akk ittqqima flla n uzrdab ixsin 
zund akursi. Inna gr as d ixf nns: « Flla n udrar 
mqqurn amm wa, zmrv ad annayv akk itran d 
mddn… » Maca, ur illi ittannay vas ticcaw n 
ivulidn cwanin. 
— Tifawin ! Ay digs issuttr ugldun amççan s kra 
n wawal idrusn. 
— Tifawin ! Tifawin ! Tifawin ! Ay dd trr 
tvlavalt97.
— May tmsd ? As inna ugldun amççan. 
— May tmsd ! May tmsd ! May tmsd ! Ay dd trr 
tvlavalt.
— Ad tilid d’ imddukkal inu, lliv vas nkk ! 
—  lliv vas nkk ! lliv vas nkk ! lliv vas nkk ! Ay 
dd trr tvlavalt. 

« Matta itri a ! Ay iswingm ugldun amççan gras d 
ixf nns. Itri ddv iqqur, iga akk iskiwn d tisnt. 
Mddn ur vursn tavçnt. Ar ttalsn aynna asn nenna… g 
itri inu, vuri yan ujdjig: ntta d’ amzwaru ay 
isawaln… » 

Itri ddv iqqur, iga akk askiwn d tisnt. 

Ar ittddu ugldun amççan gr içran d udfl. Yaf tagara 
yan ubrid. Ibridan akk da ttawin ar vur mddn. 
— Tifawin ! Ay ynna ugldun amççan. 
D’ urti ydjujgn s ijdjign. 
— Tifawin ! As rrnt tjdjign. 
Ar digsnt issmuqqul ugldun amççan. Rwasnt akk 
ajdjig nns. 
— May tmsmd ? Ay tnt isqsa s ubhaä. 
— Nkkni d’ ijdjign, as dd rrnt tjdjigin. 
— Ah !
Yuki ugldun amççan d’ tvufi. Ajdjig nns iqqis as yan 
wass is ur illi akk amm ntta g umvrad98. Maca hat tnt 
s smmus n wagimn, mmrwasnt akk grasnt, g yiwn 
wurti ! 
 « Ur ad as iâjb mk tçra aya… ad ttusu cigan ar 
adday tga amm is tmmut af ad ur tkukr. Nkk ccil iyi 
ad gv amm is da tt jjujuyv. Acku, mc tt udjiv, ad tnv 
iman nns… » 
Irnu div inna gr as d yiman nns: « valv is giv 
amabvur s yat tjdjigt, ntta ur vuri vas yiwt 
tjdjigt tamagnut99. Aya, rnu as kraä izrdabn imççanen 
yi dd yttawän ar afud, yan digsn ixsi waqila abda. 
Aya, ur izmir ad digi isskr agldun mqqurn… » 
iïïs flla n ulmu, ar yalla. 

Dinnav as dd iffv ubavuv. 
— Tifawin ! As inna ubavuv. 
— Tifawin ! As dd irr ugldun amççan. Imärr, maca 

ur içri awdyan. 
— Hayyi da ! As dd inna kan yan ddaw udffuy100.
— Matta ckk ? Tçild cigan ! As inna ugldun amççan. 
— Nkk d’ abavuv! As dd irr ubavuv. 
— Addud ad turard idi, ay fllas isumr ugldun 

amççan. Nkk d’ amvbun cigan… 
— Ur zmirv ad idk urarv, ur gridv101. As irr 

ubavuv.
— Ah ! Surf yi, as ynna ugldun amççan. 

Maca, dffr yan uswingm irnu inna yas: 
— May igan « agrad » ? 
— Ur tgid u da, ma da ttinigd ? As inna ubavuv. 
—  Da ttinigv mddn. May igan « agrad » ? 
— Mddn, as irr ubavuv, vursn imrign ar ttgmarn. 

Ur igrrz ! Ar ssgman div tiyaziäin. Aya ay gan 
tawuri nnsn. Da trzzud tiyaziäin ? 
— Uhu ! Nkk rzzuv imddukkal. May igan « agrad » ? 
— D’ tavawsa ituattun. Iga t « asnulfu n izdayn… » As 

irr ubavuv. 
— A snulfu n izdayn ? 
— Yah ! As irr ubavuv. Tsuld tgid vuri vas yan 

icirri mççiyn irwasn timad n wagimn n icirran yaän. 
Ur riv iws nk, ur trid iws inu. Amm nkk amm timaä n 
ibavuvn yaän. Maca, mk iyi tssgrdd, ad nili d’ 
imddukkal. Ur ad k irwas vuri awdyan g dduniyt. Ur 
ad iyi irwas vuk awdyan g dduniyt… 
—  Bdiv ttakzv, as ynna ugldun amççan. Tlla yat 

tjdjigt… waqila tssgrd iyi… 
— Izmr ! Vf wakal, Nviy ad naf tivawsiwin akk … 
— Uh ! Ur d’ vf wakal ! As inna ugldun amççan. 
Iga ubavuv amm is idduhda cigan: 
— Vf itri yaän ? 
— Yah ! 
— Llan ingmarn vf itri nnav ? 
— Uhu ! 
— Ta tgrrz ! llant tyaçiän ? 
— Uhu ! 

— Ur igrrz umya, as irr ubavuv. 
Maca abavuv yavul dd vr aswingm nns: 
— Tmssus tudrt inu ! gmmrv tiyaçiäin, ar iyi 

gmmrn mddn. Tiyaçiäin akk mmrwasnt, mddn akk 
mmrwasn. Tgraç iyi imik vf tudrt a. Maca, mk iyi 
tssgrdd, tudrt inu a’ dd fllas tali tafukt. Ad akzv 
ikl n tsurifin ur irwasn tiyaä. Tisurifin yaän 
sskcamnt iyi ddaw wakal. Tinnk ad iyi dd qqarnt sg 
brra n uxbu inu. Amm uzawan. Çr ! Tannayd, dinn, igran n 
imndi ? Ur da ttetccav avrum. Imndi ur iyi nfâ s 
umya. Igran n imndi ur da iyi dd ssktayn g umya. Aya, 
da issqllaq ! Maca vurk azzar awrav amm wurv. Iwa, 
ad igrrz cigan adday iyi tssgrdd ! Irdn, iwravn 
ad iyi dd ssktayn digk. Riv tuvct n uzwu vf 
imndi… 

Ifst ubavuv cigan, ar issmuqqul agldun amççan: 
—  txilv k… ssgrd iyi ! As inna ubavuv. 
— D’ ayn riv, maca ur vuri akud cigan. Vuri cigan n 

imddukkal ad tn afv d cigan n tvawsiwin ad tnt isinv. 
— Ur da nttissin vas tivawsiwin nna nssgrd. Ay inna 

ubavuv. Mddn ur yad vursn akud af ad issinen 
tivawsiwin. Da ssavn tivawsiwin ittuskrn g ssuq. 
Maca, llig ur yad llin imrkantiyn n imddukkal, mddn ur 
yad vursn imddukkal. Mk trid amddakkl, ssgrd 
iyi!
— May ilaq ad skrv ? Ad as ynna ugldun amççan. 
— Ilaq ad tzziärd, ad as irr ubavuv. Ad tqqimd 

zwar g ka n udvar yaggugn imik, vf ulmu. Ad k ttannayv
s uzgn n tiïï, ad ur tsawald. Awal d’ tala n imnvan d 
gar-amsasa. Maca, kuass, tzmrd ad ttaçd vuri… 
Yavul dd askka ugldun amççan.
— Içil ad tavuld g uzmz amm win yiälli ! As ynna 

ubavuv. Mc dd tddid, s umdya, g tiss kuç n 
tmddiyt, sg tiss kraïï ay ttilliv frpv. Kud dd 
ittaç uzmz, kud ttakiv s tmlla. g tiss kkuç, ad 
illiv yad cänv; ad akiv s watig n tmlla ! Maca, mk dd 
tddid g gar-azmz, ur sar ssinv matta wakud g 
sslsav ul inu … llan wansayn… 
— May igan ansayn ? Ay isqsa ugldun amççan. 
— ta div d’ tavawsa taqburt ituattun, as irr 

ubavuv. D’ ayn ittggan g wass ad ur irwas wiyaä, nv 
yat tassaât ad ur trwas tiyaä. Llan wansayn s umdya

vur ingmarn inu. Ar rkkän ass n lxmis d tcirratin n 
tmdint. Iwa, ass n lxmis d’ ass igrrzn cigan ! Da 
ttdduv ad ssarav, da nn ttawäv ar ddaw usklu n 
waäil. Mmr ur ssinv ass g da rkkän ingmarn, ad 
vuri mmrwasn akk wussan, ur ad vuri yili wass n 
uswunfu.
Dffr aya, issgrd ugldun amççan abavuv. Llig dd 

yuwä wakud n bïïu: 
— Ah ! As inna ubavuv … Ad ttruv. 

— D’ azgal nnk, as irr ugldun amççan, ur ak riv kra 
n twavitt, maca ckk ay ran ad iyi tssgrdd… 
— D’ tidtt, as irr ubavuv. 
— Maca ad tallad ! As irr ugldun amççan. 
— D’ tidtt, as inna ubavuv. 
— Ihi, ur ad ak dd yali umya ! 

— Uhu ! Ad ayi dd yali s twrvi n yirdn. 
Imik irnu div: 
— ddu çr div ijdjign. Ad takzd is wink ur irwas 

awdyan g umaäal. Adday dd tavuld afad iyi tinnid 
qqim g lhna, ad iyi tafd sskrv ak yat trzzift 
tuffirt.
Iddu ugldun amççan ad içr div ijdjign. 
— Ur trwasm tajdjigt inu, ur akk trwasm amya ! Asn 

ynna. Ur djin kn issgrd awdyan, ur djin tssgridm 
awdyan. Tgam amm ubavuv inu dat ad t ssgrdv. Illa 
iga abavuv zund timaä n wagimn n wiyaä. Maca ntta dvi 
d’ amddakkl inu, ur t irwas vuri awdyan g umaäal. 
Kukrn ijdjign.
— Tvudam cigan, maca turam ! Ad asn inna div ugldun 

amççan. Ur nzmir ad nmmt vifun. S tidtt, ajdjig inu, 
mk izri kra tama nns, ad yivil is d’ ajdjig zund 
wiyaä. Maca, ntta yuf kn akk, acku ntta ay da sswav. 
Acku div d’ ntta ay dliv s tsmdlt. Acku div d’ ntta 
ay mi giv tagadirt tarazwu. D’ ntta ay vf nviv 
tawkka (slid snat nv craïï udjiv i tbrbilla). Acku 
div d’ ntta ay mi lliv ssflidv adday da yalla nv 
adday da isawal vf yiman nns s bbux, nv akk adday 
ifst. Acku d’ ajdjig inu. 
Yavul div vr abavuv: 
— qqim g lhna, as inna… 
— qqim g lhna, as dd irr ubavuv. Han tuffirt inu. 

Twhn cigan: ur da nttiçir vas s wul. Aynna içiln ur da 
t ttiçirnt walln. 

— Aynna içiln ur da t ttiçirnt walln. Ami yuls ugldun 
amççan, afad ur ittu. 
— Akud nna tzzrid d ujdjig nnk ay t issxatrn. 
— D’ akud nna zzriv d ujdjig inu … Ay inna ugldun 

amççan, afad ur ittu. 
— Mddn ttun tidtt a, as inna ubavuv. Maca, ilaq ad ur 

tettud. Ad tavuld d’ amasay vf uynna tssgrded. Ckk 
d’ amasay vf ujdjig nnk… 
— Nkk d’ amasay vf ujdjig inu … Ami irna ugldun 

amççan afad ur ittu. 

Mk dd tddid, s umdya, g tiss kkuç n tmddiyt,
sg tiss kraïï ay ttilliv frpv. 

— Tifawn ! Ay inna ugldun amççan. 
— Tifawin ! As dd irr udwwab. 
— Ma da tggad da ? As inna ugldun amççan. 
— Da sttiv imssikln, s tzdmn n wagimn, as dd irr 

udwwab. Da ttaznv timacinin tn yusin, kra n tikklt vr 
ayffas, tayä tikklt vr açlmaä. 
Tzri yat tmacint tamvawlt tamsfawt, trçm i yan 

uvwwt amm tignut102, tssrgig takabint n udwwab. 
— Zrbn cigan, as inna ugldun amççan. May da ttinign ? 
— Akk ur t issin umdan n tmacint, as dd irr 

udwwab.
Tvwwt div yat tmacint yaän tamvawlt tamsfawt. 
— Avuln dd yad ? Ay isqsa ugldun amççan… 
— Ur d’ nitni ! D’ asmattiy103 ! As inna udwwab.
— Ur asn iâjib dinna g llan ? 
— Ur djin av iâjib dinna g nlla, as inna udwwab. 
Tvwwt dd div yat tmacint yaän, tlla div d’ tamvawlt 

tamasfawt.
— Äfarn imssikln imzwura ? Ay isqsa ugldun amççan. 
— Ur äfarn amya ! as dd irr udwwab. Llan ïïsn 

aguns n tmacint, nv llan da ttfan. Vas icirran ay isslvn 
inzarn nnsn vf jjaj n tflwn n tmacint. 
— Vas icirran ay issnen aynna ran, as irr ugldun 

amççan. Ar zllan akud nnsn vf tslitt n icrwiän, ar

adday tavul d’ kra n tvawsa taxatart. Adday asn tt 
nkks ar allan… 
— Vursn çhr, as inna udwwab. 

Iïïs vf ulmu ar yalla. 

— Tifawn, Ay inna ugldun amççan. 
— Tifawin, as dd irr usbbab. 
D’ asbbab izznzan lkinat titrarin ittkksn fad. 

Adday nswa yiwt digsnt g imalas, ur yad da nttaki d 
fad.
— Mav allig da tzznzad aya ? As inna ugldun amççan. 
— Afad nssgzul akud, as irr usbbab. Imusnawn 

sskrn asiän, ufan is da nssgzul akud s smumraw d 
kraä iminutn g imalas. 
— Ma da sskarn s smumraw d kraä iminutn a ? 
— Ar s’ isn sskarn aynna ran. 
« Nkk, as inna ugldun amççan, mmr iyi dd agurn 
smumraw d kraä iminutn ad illiv ddiv s imik-imik 
vr tvbalut » 

Nlla g wiss tam n wussn vf twavit n lmutur inu g 
tnçruft. Llig ssflidv i tnfust n usbbab, swiv 
tamqqit tamggarut n waman vuri dd isuln. 
— Ah ! as nniv i ugldun amççan, vudan cigan ismktiyn 

nnk, maca urta sskirv i lmutur n tmsafgt inu, ur vuri 
qqimin waman n tissi, ad frpv mmr ufiv ad dduv s 
imik-imik vr tvbalut ! 
— inna ayi umddakkl inu abavuv … 
— Amdan inu mççiyn, ur yad tgi tin ubavuv! 
— Mav ? 
— Acku ad nmmt s fad… 
Ur yukiz tavçnt inu, inna yi: 
— Ivuda ad vurnv yili umddakkl, mqqar nssn is ad 

nmmt. Nkk, frpv cigan llig vuri ikka umddakkl 
abavuv…
« Ur issin atig n umihi, ay nniv gri d ixf inu. Ur 

djin t invi fad nv laç. Vas imik n tafukt tqäa as… » 
Maca, ar digi issmuqqul, irr vf uswingm inu: 
—  ffudv akd nkk… ad nddu ad ninig anu… 
Lliv ëmiv: d’ azulal mk ndda ad nttinig anu g tnçruft. 

Maca, numç abrid ar nttddu. 
llig ndda, s ifsti, cigan n tassaân, iär yiä, ar 

sfikkitn itran. Ar digsn ttiçirv zund tawargit, 
tlla digi tawla n fad. Ar rkkän iwaliwn n ugldun amççan

g tmktit inu. 
— Inva k fad akd ckk ? As nniv. 
Maca ur irr vf usqsi inu. Inna yi day: 
— Aman, zmrn ad vudan i wul… 
Ur ukizv amya g wawal nns, maca fstv… Lliv ssnv 

is ur ilaq ad t sqsav. 
Illa iëmi cigan. Iqqim. Qqimv tasga nns. Dffr yan 

ifsti, irnu inna: 
— Vudan itran, s yan ujdjig nna ur da nttiçir… 
 Rrv as: « D’ tidtt » Ar digs ttiçirv, ur da 

sawalv. Inäfas n igidu ddaw tziri. 
— Tvuda tnçruft, ay irna. 
D’ tidtt. Da ttiriv tançruft. Nqqim vf yat tdrart n 

igidu. Ur da nttiçir amya. Ur da nsflid amya. Maca 
kra illa isfikkit g ifsti… 
— Aynna isvudan tançruft, ay inna ugldun amççan, hat 

acku iffr gigs yan wanu kramani… 
 Bhäv llig ukzv anmk n usfikkt n igidu. Llig lliv 

d’ icrri amççan, lliv zdvev yat taddart taqburt. 
Ar ttinnin imzwura is digs iffr yan yiri mqqurn. 
Maca ur djin t yufi awdyan, waqila awdyan ur djin t 
irzi. Maca, issfrp akk ayt taddart. Tigmmi nnv tlla 
tffr yan wuffir g wul nns… 
— Yah ! As nniv i ugldun amççan, taddart, itran nv 

tançruft, aynna tn isvudan ur da t nttiçir ! 
—  frpv llig tmsasad d ubavuv inu. 
Llig ibda ugldun amççan da t ittawi yiäs, usiv t g

irbiy inu, amçv abrid. Trgig tasa inu. Valv is 
usiv yan yiri iwhnen ad irrç. Valv akk is ur illi g
umaäal kra iwhnen ad irç amm ntta. Ar ttiçirv, g 

usidd n tziri, ayrri nns acamlal, alln nns iqqnn, azzar 
nns ittawi uzwu, ar ttnniv gri d iman inu: « aynna nttiçr 
d’ ifrki kan. Aynna idusn iffr… » 
llig çriv imi nns irçm, digs azgn n uzmumg, nniv 

div g iman inu: « Aynna issrgigiyn tasa inu ugar vf 
ugldun amççan iïïsn, d’ tayri n ujdjig nns, d’ 
tasaywalt n ujdjig dd isfikkitn sg digs amm 
tftilt n yat tsafutt, mqqar iïïs… » akiv div is 
iwhn ugr ad irrç. Iqan ad nfrg i tftilt: yan wunfus n 
uzwu, izmr ad tt issxsi… 
Ar ttdduv amka, allig dd yuli wass ay ufiv yan wanu.

Ar ittäsa, yamç agatu, ar issurar taglla 

— Mddn, ay inna ugldun amççan, da ttnayn timacinin 
timvawlin, maca ur yad ssnen ma vf da ttinign. Iwa, ar 
ttettyn g udvar nnsn… 
Irnu ar ittini: 
— Ur illi ma vf… 
Anu nna nn nuwä ur irwas una n tnçruft. Una n tnçruft gan 

zund ixjaj ituvzan g igidu. Wa ntta, irwas anu n ivrm. 
Maca ur as itti awdyan ivrm, valv is da ttwargav. 
— D’ awzvi, ay nniv i ugldun amççan, nmalant dd akk 

tvawsiwn: taglla104, aga105 d ugatu106…
Ar ittässa, yamç agatu, ar issurar taglla. Ar 

tvwwit tglla amm tfrfart tawssart vf imaäl usuä n 
uzwu.
— Tsfldd ? ay inna ugldun amççan, nsskkr dd anu 

ddv, ar ittirir… 
Ur riv ad t ssëmiv: 
— Adj iyi ad agmv, as nniv, iççay cigan fllak. 
S ttawil, ssaliv aga ar aflla n tgadirt n wanu. 

Sttmrv t ad ur iär. g umççuv inu tsul tsinsig 
tglla, g waman ittrgign, çriv targagitt n tafukt. 
—  ffudv aman, ay inna ugldun amççan, fk iyi dd ad 

suv…
 ukzv aynna vf illa irzzu ! 
 asiv aga ar imi nns. Ar issa, alln qqnnt. Aäfutn amm

tmvra. Aman ddv ur ggin vas i tissi. Lulan dd ddaw 
tikli n itran, tuvct n tglla d tzmrt n ivalln inu. Aäfutn 
i wul amm kra n trzzift. Llig lliv d’ icirri 
mççiyn, asidd n usklu n ixf usggas, azawan n tçallit n 
uzgn n yiä, taäfi d uzmummg ssmvurn akk tarzzift n 
ixf usggas nna ttamçv.
— Mddn n vurun, ay inna ugldun amççan, krrzn smmus n 

wagimn n ijdjign g yiwn wurti… d ur da ttafan aynna 
vf rzzun… 
— Ur da t ttafan, as nniv… 
— Maca, aynna rzzun zmrn ad t afn g yiwn ujdjig nv 

imik n waman…. 
— D’ tidtt, as rrv. 
Irnu ugldun amççan: 
— Maca ddrvlnt walln. Ilaq ad nrzzu s wul. 
Swiv aman akd nkk. Ar ttasiv unfus ivudan. Igidu, g 

yili n wass, zund tamimt. Mav akk ad fkv tamara i 
yixf inu … 
— Ilaq ad tamçd g wawal nnk, ay iyi inna ugldun amççan 

dd yddan ad iqqim div tama nu. 
— Matta wawal ? 
— Tssnd… tavamutt i izimr inu … nkk d’ amasay n 

ujdjig inu ! 
 Ssuffvev dd sg jjib inu imassn n wunuv. Vas içra 

tn ugldun amççan, inna yi s taäsa: 
— Ibaubabn nnk rwasn tuga… 
— Ah ! 

Nkk illan burzv s ibaubabn ! 
— Abavuv nnk… imzgan nns… rwasn iskiwn ivzzafn ! 
Ar ittässa div. 
— Ckk d’ aruvdim107 ay amdan mççiyn, ur ssinv ad 

sunvev vas ibuatn iqqnen d winna irçmn. 
— Ah ! Ur tlli tmukrist, icirran ssnen. 
Ar sunuvev s umrud inu yat tvamutt. Illa ittuçyyë 

wul inu llig as tt fkiv: 
— Trid ad tsskrd kra nna ur ssinv… 
Maca ur flli irr. Inna yi: 
— Tssnd, amm uskka ay dd äriv vf wakal… askka 

ad yilli d’ amulli108 nns…
Dffr yan ifsti irnu div: 
— Lliv äriv dd tama n da… 
Yavul d’ azggav. 
Ur ssinv div mav, kcmv g yat tvubni mqqurn. Maca, 

ktiv dd yan usqsi: 
— Ur d’ s ugacur, is tifawt g k ssnv, tam n wussn 

aya, tllid tssarad vas ckk, g udvar yaggugn agim n 
imiln vf tmazirt tamzwarut ittuzdvn ? Ad tavuld vr 
advar n täuri nnk ? 
Yavul ugldun amççan d’ azggav ugar. 
 rnuv div: 
— Waqila s tmntilt n umulli ?... 
Irnu ugldun amççan g tzuvi. Ur da ittrr vf isqsitn 

inu, maca, adday navul d’ azggav, amm is nnna « yah » 
yak ? 

— Ah ! ay as nniv, lliv ggdv… 
Irr dd flli: 
— Ilaq dvi ad txdmd. Ilaq ad tavuld vr lmutur nnk. 

Ad vurk qqlv da. Addu dd askka tamddiyt… 
 Maca ur uminv. Ktiv dd abavuv. Ad nalla imik adday 

nttussgrd…

Tasga n wanu nnav, illa yan ugadir aqbur iäran. Llig 
dd avulv sg twuri inu, askka tamddiyt, çriv sg 
waggug agldun inu mççiyn. Illa iqqima vf ugadir, 
iäarn ttllin. Ssfldv as ar isawal: 
— Is ur tktid ? Ur d’ da ak nniv ! 
Yat tuvct trr as dd: 
— Yah ! Yah ! D’ assa, maca ur d’ advar a… 
Ar nn ttaçv vr agadir. Ur da ttiçirv awdyan, ur da 

ssflidv i awdyan. Maca, agldun amççan irna div ar 
ittinni:
— … D’ tidtt. Ad tçrd mani g ibda unaviz inu vf 

igidu. Qql ar adday nn ddiv. Ad nn iliv iä a. 
Lliv aggugv simraw n imitrn vf ugadir maca ur da 

ttiçirv amya. 
Agldun amççan yuls div i wawal, dffr yan ifsti: 
— Vurk irin109 ivudan ? Ur ad digi tskrd angaç 

mqqurn ? 
 bddv, yagl wul inu, maca sul ur ukizv amya. 
— Iwa dvi, ddu, as inna… riv ad ggzv ! 
Iwa, suggzv alln vr ddaw ugadir, grv tasurift ! 

tlla dinna yat tfivra tawravt, tvrä vr agldun amççan. 
Yat g tfivriwn nnav kn inqqan g kramraw n isgundn.. Kud 
ttinigv amrig g jjib inu, ttaçv s tazzla, maca, 
asdrdg n isurifn inu, issrwl tifivra g igidu, amm

waman ittmmtatn. S uviwl, tkk gr ivulidn s yat tuvct 
n wuzzal. 
Llig nn uwäv ddaw ugadir, g uzmz ilaqn, amçv amdan 

mççiyn inu g irbi. Illa imllul amm udfl. 
— Matta tnfust a ! Da tsawâld ckk d tfavriwn ! 
Lliv fsiv acddad awrav illa isstti vf ugrä nns. 

Ssummvv ayrri nns s waman, fkv as ad isu. Dvi, ur 
zmirv ad digs ssuttrv awdyan usqsi. Ar digi 
issmuqqul, istti ifassn nns vf tmggrïï inu. lliv 
uiv d’ wul nns da ikkat amm win ugäiä ittmmtatn adday 
t nwwt s umrig. Inna yi: 
—  frpv llig tufid aynna inngzan i tamacint nnk. Tviyd 

ad tavuld vr tmazirt nnk… 
— Mamk tssnd aya?
Nniv as, s war asirm, skrv tawuri inu ! 
Ur irr vf wawal inu, maca irna ar ittini: 
— Nkk div, assa, ad kcmv vr vuri…,
s imik n uqllq: 
— Yaggug cigan… icqa cigan… 
Lliv ukiv is da ijrru kra imqqurn. zyyëv t gr 

ivalln inu amm yan icirri mççiyn, maca, ukiv amm is 
da ifssi gr ifassn inu ugns n yan ifri, maca ur 
zäarv ad sskrv amya afad ur ifsi… 
Tamuvli nns tvba, tzla g kra yaggugn. 
— Vuri izimr nnk. Tlla vuri akd tsnduqt nns. Tlla 

vuri div tvamutt… 
Ar iässa, maca s imik n tvubni. 

Iwa dvi ddu, as ynna… riv ad ggzv ! 

 qqlv cigan. Ukiv is da irqqa s imik-imik: 
— Amdan inu mççiyn, tllid tggded… 
Illa iggd, s tidtt ! Maca ar iässa: 
— Ad ggdv ugar tadggat a… 
ukiv d tfkka inu tga agris dd yudja wafra110 n 

truçi tar tazlva. Lliv ukzv is ur yad zmirv ad 
zziärv adday ur yad da ssflidv i taäsa nns. Tga 
vuri amm tvbalut g tnçruft. 
— A mdan inu mççiyn, riv div ad ak sfldv da 

tässaä…
Maca irra fll-i: 
— Iä ddv, ad yagr asggas. Itri inu ad yili nnig 

udvar g dd äriv asggas izrin… 
— A mdan inu mççiyn, yak d’ tawargit ur ivudan ay 

tga tnfust n tfivra, itri d tmlalitt … 
Maca ur irr vf usqsi inu. Inna yi: 
— Ayn ixatrn ur da t nttiçir… 
— D’ tidtt… 
— Amm ujdjig inu. Mk trid ajdjig illan g itri, 

yaäfut, s yiä, ad ttannayd ignna. Itran akk djujgn. 
— D’ tidtt… 
— Amm waman. Winna yi dd tfkid ad suv, gan amm 

uzawan, s tmntilt n tglla d tgatut… Tktid dd… vudan 
cigan.
— D’ tidtt… 
— Ad tiçird s yiä itran. Imççiy winu, ur zmirv 

ad ak t mlv. Yuf umka. Itri inu, ad vurk ig amm itran  

yaän. Ad digk tili tayri n itran akk… Ad avuln d’ 
imddukkal nnk. Riv ad ak fkv yat trzzift… 
Ar div iässa. 
— Ah ! amdan inu mççiyn, amdan inu mççiyn, pmlv ad 

sllv i taäsa nnk ! 
— D’ ta tarzzift inu … ad tili amm waman… 
— May trid ad tinid ? 
— Ur mmrwasn itran vur Mddn. Winna ittmuddun, itran 

d’ imnirn111 nsn. Wiyaä, itran gan vursn vas tiftilin 
timççanin. Vur imusnawn, itran d’ agnu112 mqqurn. Vur 
ubznas inu d’ urv. Maca itran ddv fstn. Ckk ad vurk 
ilin itran ur illin vur awdyan… 
— May trit ad tinnid ? 
— Adday tçrid ignna, s yiä, ad iliv zdvev g yan 

itri digsn, ad iliv da tässav vf yan digsn. Ad 
vurk ig amm is da tässan akk itran. Ad vurk ilin 
ckk itran issnen ad ttässan ! 
Ar iässa div. 
— Adday tsszdigd iman nnk (da tn nsszdig aha) ad 

ak iojib llig iyi tssnd. Ad tqqimd aha d’ amddakkl 
inu. Ad tttirid ad idi tässad. Ad trççmd kra n 
tikkal talkiwt nnk, amka, vas s taäfi… imddukkal nnk 
ad bhän adday k çran da tässad g ignna. Ihi, ad asn 
tinnid: « Yah, itran, da yi ssäsan aha ! » Ad ttiviln 
is tnufld. Ad iliv sskndv k takndawt tamrkut.
Ar ittässa dav. 
— Ad yili amm is ak fkiv, g udvar n itran, cigan n

tbuqaln yssnen ad iäss… 
Ar div ittässa, tikklt a s tilawt. 
— Iä a… tssnd… ad ur nn tddud. 
— Ur ad k flv. 
— Ad gv amm is uänv… Ad gv amm is digi tamttant. 

Amk ak nniv. Ad ur nn tddud ad tçrd aya, ur illi mavf. 
— Ur ad k flv. 
Maca yumç g wawal nns.
—  nniv ak… Hat awd vf tfivra. Ilaq ad ur k 

tqqs… cqant tfavriwn. Da ttqqsnt vas s taäfi… 
— Ur ad k flv. 

Maca, kra n tvawsa trr dd digs asirm: 
— s tidtt, ur vursnt irin n wuqus wiss sin… 
Iä nna, ur t çriv, imun d ubrid. Irwl s ifsti, 

äfarv t. Iddv t inn gulav, ufiv t inn ar ittddu s 
uviwl. Inna yi: 
— Ah ! tllid da... 
Yamç iyi s ufus. Maca iqllq div: 
— Tzgld. Ad k tgraç. Ad gv amm is mmutv mqqar ur 

d’ tidtt… 
Nkk, fstv. 
— Tuczd. Yaggug cigan. Ur zmirv ad awiv tafkka 

nns. Tççay cigan. 
Nkk, fstv. 
— Maca, ad tili amm uqbu awssar ituattun. Ur d’ 

tavubni ay gan iqba iwssarn... 
Nkk, fstv. 

Iëmi imik. Maca, irna tazmrt: 
— Ad yili igrrz, tssnd. Nkk div ad ttiçirv 

itran. Itran akk ad ilin d’ una s tglliwn tuli tanikt113.
Itran akk ad iyi ikkin ad suv…
Nkk, fstv. 
— Ad yili d’ urar igrrzn ! Ad vurk ilin smmus n 

timaä n imlyunen n tbuqaln, ad vuri ilint smmus n timaä 
n imlyunen n tvbula... 
Ifst akd ntta, acku ar yalla… 
— Adj iyi da. Adj iyi ad grv tasurift vas nkk. 
Iqqim, acku illa iggd. 
Inna div: 
— Tssnd... Ajdjig inu … Nkk d’ amasay nns ! Ad yili 

ilqaq cigan ! d ur issin amya. Vurs smmus n isnnanen 
imsdadn afad ifrg iman nns mgal amaäal… 
Nkk qqimiv, acku ur yad viyv ad bddv. Inna: 
— Iwa… Aya ay illan... 
Ifst div, imik ikkr. Igr tasurift. Nkk ur zäarv 

ad mctgv g udvar inu. 
Vas yan ifïïiwj awrav ay izrin tama n twlçit nns. 

Iqqim imik ur imctig. Ur ivwwit. Iär s tawil amm 
is iära usklu. Ur as ssfldgh, acku iära vf igidu. 

Assa, s tidtt, säis n isggasn aya… ur djin 
sul ulsv tanfust a. Imddukkal inu frpn llig iyi 
çran sulv ddrv. Lliv qllqv, maca ar asn ttiniv: 
« d’ aämay… » 
Dvi, zddign yiman inu. Urd mknna ilaq. Maca, ssnv 
is yavul vr itri nns, acku, g ili n wass, ur nn 
ufiv tafkka nns. Urd tafkka iççayn… Pmlv ad 
sfldv i yitran s yiä. Amm smmus n timaä n 
imlyunen n tbuqaln… 
Maca, ijra kra imqqurn. Tavamutt nna sunvv i ugldun 
amççan, ttuv as tamzwaïï n uglim. Ur ad yaf ad 
tt isslv i izimr nns. Iwa, sqsav iman inu: « Ma 
ittjëun g itri nns ? Waqila itcca izimr 
tajdjigt… » 
Kra n tikkal ar ttiniv g ixf inu: « Uhu ! agldun 
amççan da iddal ajdjig nns ku yiä ddaw tsndlt n 
jjaj, ipäu izimr… » Iwa da ttfrapv ar ttässan 
akk itran. 
Kra n tikkal yaän ar div ttiniv: « Ar ntturar 
tikklt vr tayä, maca dvi, yuwda ! ittu kra n 
yiä ur idli ajdjig nns s tsndlt n jjaj, nv iffv 
izimr s yiä… » Iwa, ar ttavuln akk ibuqaln d’ 
imïïawn !... 
wa d’ adrug mqqurn. I knni ipmln agldun amççan, amm 

nkk, ur illi may immrwasn g umvrad, mk nukz is 
nn illa g kramani, yan izimr, d ur nssin is itcca 
nv uhu yan ujdjig… 
çrat ignna. Sqsat iman nnun: Is itcca izimr nv uhu 
ajdjig ? Ad tçrm amk ttmuttuynt tvawsiwin… 
Akd yan umdan axatar ur izmir ad yakz is ila 
uya atig mqqurn ! 

Iär s tawil amm is iära usklu. 

ta, d’ tamurt vuri yvudan akk g umaäal. Tamurt a ay 
illan g usbtr n dat wa, maca sunvv t div afad awn t 
ssknv. Dinna a sg dd iära ugldun amççan vf wakal, 
dinna div a sg izla unaviz nns. Çrat cigan tamurt a 
afad ur tt tettum, mk tsafrm kra n wass g Afikiya, 
g tnçruft. Mk tzrim vf tmurt nnav, txilv kn, ad ur 
ttvawalm, qqlat imik ddaw itri ! Iwa, mk nn idda 
vurun yan icirri, mk t tçram da ittässa, mk vurs 
azzar awrav amm wurv, mk ur da ittrr vf isqsitn, 
ad tissinm may ims. Txilv kn iliyat d’ imavçanen ! Ad 
ur i ttadjam g tvubni: arat iyi dd tabratt s uviwl, 
inniyat iyi hat yavul dd… 

Amawal 
1 Tagant tanubiyt : Forêt vierge.
2 tanfust ddrn : Histoire Vécue. 
3 Unuv : Dessin. 
4 Ilw : éléphant. 
5 asegzi : explication. 
6 anaçur amklu : Artiste peintre. 
7 tamsafga : Aviation. 
8 Uvçin : Sérieux, raisonnable. 
9 Turda : Opinion. 
10 tawavitt : Incident. 
11 Lvan : être compliqué. 
12 abhaä : étonnement. 
13 ëmi : être fatigué. 
14 adrug : Mystère. 
15 Imihi : Danger. 
16 Snbuttl : encombrer. 
17 Ikrri : Bélier. 
18 Grurs : Irriter. 
19 Iri : Trésor. 
20 tagatut : Corde. 
21 asumr : Proposition. 
22 anzgum : Mélancolie. 
23 Tufayt : Découverte. 
24 Agi : Refuser. 
25 tamskant : Démonstration. 
26 Snti: Commencer. 
27 amrud : Crayon. 
28 Whn : être facile. 
29 Ini : Couleur. 
30 asikl : Voyage. 
31 tawala : Troupeau. 
32 Amud : Graine. 
33 Turkimt : Radis. 
34 Akuf : Déraciner. 
35 Imvi : Plante. 
36 tamvda : Discipline. 
37 Usaf : S’ennuyer. 

38 Mtr : Conseiller. 
39 Aws : Aider. 
40 amssundad : Paresseux. 
41 Swä : Faire attention. 
42 Tarrayt : Réponse. 
43 Matty : Changer. 
44 akcrir : Boulon. 
45 Tarist : Panne.
46 Tuxxit : méchanceté. 
47 tarçgi : amertume. 
48 tamrnut : Addition. 
49 Uff : être gonflé.  
50 Uddur : Orgueil.
51 agursal : Champignon.
52 Xsi : S’éteindre.
53 tavamutt : Muselière.
54 abhlul : Simple. 
55 Ifs : Graine. 
56 tamkrra : Miracle. 
57 Ivmi : Couleur. 
58 tawsisent : Coquelicot.
59 amdrug : Mystérieux.  
60 Fay : Bâiller. 
61 amssikr : Soupçonneux.
62 Tidst : Ruse. 
63 azrdab : Volcan.
64 amddur : Animal.
65 tabrbillut : Papillon.  
66 afrdas : Simple, élémentaire.  
67 afdas : Sujet (personne). 
68 Tanaïï : Ordre, commandement. 
69 Naä : Ordonner. 
70 amavrad : Universel.
71 taksna : Tragédie. 
72 anvlaf : Ministre. 
73 tavdmt : Justice. 
74 Zrf : Juger. 
75 Ziçr : Condamner. 
76 anmhal : Ambassadeur.
77 ansbarav : Vaniteux.

78 amakun : admirateur.
79 Ukan : Admirer.
80 Takunt : Admiration. 
81 abrbuc : baliverne.
82 tamrnit : Addition. 
83 adiyamun : Diamant.
84 Frkn : Gérer. 
85 amäan : Nombre. 
86 tasfawt : Réverbère.
87 azulal : Absurde. 
88 anamk : Sens. 
89 Lkan : Mépriser. 
90 anaram : explorateur. 
91 agaraw : Océan.
92 aravlal : éphémère.
93 Talsa : Humanité.
94 izmaz : Punition.
95 taflst : Confiance.
96 agacur : Hasard.
97 tavlavalt : chus.
98 amvrad : Univers.
99 amagnu : Ordinaire.  
100 adffuy : Pommier.
101 Grd : Apprivoiser.  
102 Tignuwt : Tonnerre.
103 asmattiy : Changement.
104 taglla : Poulie. 
105 Aga : Seau. 
106 agatu : Corde. 
107 Aruvdim : Injuste. 
108 amulli : Anniversaire.
109 Irin : Poison. 
110 Afra : Sentiment. 
111 Imnir : Guide. 
112 agnu : Problème. 
113 Tanikt : Rouille. 


